
سەرباسسەرباس
عەبدوڵـا سـەڕاج چیرۆکنـووس و ڕۆماننووسـێكی دۆخگـۆڕ و شـلەقێنەری گۆمـی مەنگـی 
دنیـای ئەدەبـی گێڕانـەوەی كوردییە. ئەسـتەمە كەسـێك بیـەوێ لەنـاو دەریـای چیرۆکەكانی 
ئـەودا مەلـە بـكات و چەنـد چیرۆکێكی بكاتە مشـتێكی خـەرواری چیرۆکەكانـی، چونكە ئەو 
لەهـەر چیرۆکێكیـدا نوێكارییەكـی كـردووە، یـان ئەزموونێكـی جیاوازتـری لـەوەی پێشـری 
كـردووە. هـەر شـەش كۆمەڵـە چیرۆکـی: لاكێشـە ڕووناكـەكان، مـردوو خـەون نابینـێ، بـارام 
ناوێـك هەبـوو، پەڕەنـگ، پەیـك، كۆمەڵگـەی ئاسـنین، شـاهێدی پەرەسـەندنی یـەك بـەدوای 
یەكـی ئەزموونـی ئـەون، كـە لە تەمەنـی نووسـینیدا كتێبخانـەی چیرۆکی كـوردی دەوڵەمەند 
كـردووە، دواییـش سـەرجەم كۆچیرۆکەكانـی لـە سـاڵی (٢٠٠٧)دا بـە ناونیشـانی (لاكێشـە 
ڕووناكـەكان و ئەوانـی تـر) لەلایـەن دەزگای چـاپ و باوكردنـەوەی ئـاراس، خرایـەوە بـەر 
دیـدی عاشـقانی چیرۆکـی كـوردی. پێشـر چیرۆکەكانیـم چ لـە كتێبـدا و چیـش لـە گۆڤـار و 
بـە  پێشـمەرگەدا  ئەدەبیاتـی  لـە  شـاخدا  لـە  یانیـش  كوردییەكانـدا خوێندۆتـەوە،  ڕۆژنامـە 

ناسـناوی (م. شـوان) و (میـرزا شـوان)، چیرۆکـی باوكردۆتـەوە.
بێگومـان ع. سـەڕاج جگـە لـە نووسـینی چیـرۆک و ڕۆمـان لێكۆڵینـەوە و وتـار و بابەتـی 
ئەدەبـی زۆری لـە بوارەكانـی ئەدەبـی و ڕۆژنامەنووسـی و ڕۆمـان و چیـرۆک و هونـەری 
شـێوەكاری و شـیعر و گێڕانەوەناسـیدا لـە زۆربـەی گۆڤـار و ڕۆژنامەكانـی بەغـدا و هەرێمی 
كوردسـتان، بـە زمانـی كـوردی و عەرەبـی نووسـیوە، هەروەهـا گۆشـەی ئەدەبـی و هونـەری 
و ڕۆشنبیریشـی لـە گۆڤـار و ڕۆژنامـە كوردییەكانـدا پێـش ڕاپەڕیـن و دوای ڕاپەڕیـن هەبووە 
و لـەم بوارانەشـدا چەندیـن كتێبـی چـاپ و باوكردۆتـەوە، تەنانـەت بابەتەكانی خۆیشـی لە 
بوارەكانـی چیـرۆک و ڕۆمـان و شـێوەكاری و بابەتـە جیاجیا ئەدەبییەكانیدا كـردووە بە كتێب 
و چاوپێكەوتنەكانیشـی كـە لەگەڵیـدا كـراوە بەناونیشـانی (دیداربینییەكانم) چـاپ كردووە و 
سـەرجەم كتێبەكانـی بوونەتـە سـەرچاوەیەكی گرنـگ بـۆ نووسـەر و توێـژەر و مامۆسـتایانی 

زانكـۆ و كتێبخانـەی گێڕانەوەناسـی كـوردی دەوڵەمەنـد كـردووە.
مـن بـۆ نووسـینی ئـەم توێژینەوەیـەم لەبـارەی نوێـكاری و ئەزموونگەریـی سـەڕاج، جارێكی 
تـر دووجـار بـە وردی سـەرجەم چیرۆکەكانیـم خوێندەوە و لەهـەر چیرۆکێكیـدا تێبینی خۆم 
تۆماركرد، چونكە وەك وتم ناتوانی باسـی نوێكاری و ئەزموونگەری چیرۆکەكانی ئەو بكەیت 
و چەنـد چیرۆکێـك بكەیتـە نموونـە، بەڵكـو دەبێ لە هەمـوو چیرۆکەكانیدا وردبیتـەوە، لەبەر 
ئـەوەی لەهـەر چیرۆکێكیـدا، چەندیـن تەكنیـك و شـێواز و ئەزموونی جیاواز لەوەی پێشـری 
بـەدی دەكەیـت، تـا لێـی قـووڵ بیتـەوە، ئەوسـا لـە گرنگـی ئەزموونـی ئـەو زاتـە دەگەیـت، 

نالـی گوتەنـی (غەواسـی دەوێ یەعنـی بـە تەعمیقـی بزانـە)، بۆیـە جارێكـی تریـش هەمـوو 
ئـەم نووسینانەشـم خوێنـدەوە كـە لـە بـارەی هونـەر و ئەزموونـی چیرۆکنووسـی ئـەوەوە 
نـووسراون و ئەمـەش دەرگایەكـی فراوانـی بـۆ خسـتمە سـەر پشـت كـە بتوانـم لـە سـەبك و 
داڕشـن و هونەركاریـی ئـەو بگـەم، چونكـە ع. سـەڕاج ئەزموونـی نووسـینی لەگـەڵ هەمـوو 

چیرۆکنووسـانی كـورد جیـاوازە و لـە هەمووشـیان زەحمەتر خـۆی بەدەسـتەوە دەدات.

باسی یەكەم:باسی یەكەم:
نوێكاری و دیدی نووسەرانی كورد لەبارەی عەبدوڵا سەڕاجەوەنوێكاری و دیدی نووسەرانی كورد لەبارەی عەبدوڵا سەڕاجەوە

عەبدوڵا سـەڕاج یەكێكە لەو چیرۆکنووسـە نوێكارانەی كورد كە لە دوای سـاڵانی حەفتاكاندا 
و دواییـش لـە دەیەكانـی هەشـتاكان و دوای ڕاپەڕینینش بەردەوام بوو لە نووسـینی چیرۆکی 
هونـەری و وەك نوێكارانـی تـری كـورد خـۆی لـە تەكنیك و شـێوازی ئاسـایی چیرۆکی كوردی 
ڕزگار كـردووە و هـەر لـە سـەرەتای نووسـینی چیرۆکـەوە پەیـڕەوی شـێوە تەكنیكـی نوێـی 
دنیـای كـردووە و نەچۆتـە ژێربـاری سـێیانەی مۆباسـانی كـۆن كـە بریتـی بـوو لە (سـەرەتا و 
گرێچـن و كۆتایـی)، بەڵكـو وەك نوێكارانـی تـری چیرۆکـی كـوردی، زمانێكی نـوێ و جیاوازی 
نوێـی  تەكنیكـی  و  پەیـڕەوی شـێواز  ناوەڕۆكـدا  و  لـە هـەردوو لایەنـی شـێوە  و  هەبـووە 
دنیـای كـردووە و كاریگـەر بـووە بـە چیرۆکنووسـانی نوێـی دنیـا و سـوودی لە چیرۆکنووسـە 
نوێكارەكانـی ئەوروپایـی وەك ئینگلیزی و فەڕەنسـی و چیرۆکنووسـانی قوتابخانەی ڕیالیزمی 
سـیحری ئەمریـكای لاتیـن وەرگرتـووە و لە هەمان كاتیشـدا لە ڕێگەی زانینـی زمانی عەرەبی 
و توركییـەوە، ئـاگاداری ئەدەبـی نوێـی عەرەبـی و توركـی بـووە و لـە ڕێگـەی زانینـی زمانـی 
عەرەبـی و توركـی و ئینگلیزیشـەوە ئـاگاداری ئەدەبـی نوێـی فارسـی و نوێكارانـی تـری دنیـا 
بـووە، بۆیـە ئـەو هـەم نوێـكارە و هەمیـش ئەزموونگـەرە لـە دنیـای گێڕانـەوەی ئەدەبـی 
كوردیـدا، لـەم تـەوەرەدا باسـی ئـەو نوێكارییانـەی دەكەین كە شـان بە شـانی چیرۆکنووسـە 
نوێكارەكانـی تـری كـورد توانیویانـە چیرۆکی كوردی نـوێ بكەنەوە، لە تەوەرەی دووەمیشـدا 
تەنیـا ئـەو تایبەتمەندییانـە و ئەزموونـە نوێیانەی ئـەو دەخەینە بەرباس كـە تایبەتن بە خۆی 

و تەنیـا ئـەو پێـی دەناسرێتەوە.
(حوسـێن عارف) لەم نووسـینە گرنگەیدا كە سـاڵی ١٩٧٧ لە ژمارە (٦٢)ی گۆڤاری (ڕۆشـنبیری 
نـوێ)دا بـاوی كـردەوە و دواییـش خسـتیە نـاو كتێبـی (نووسـینەكانم لـە بـواری ڕەخنـە و 
لێكۆڵنـەوەدا - سـاڵانی ١٩٥٥ بـۆ ١٩٨٨) چیرۆکنووسـانی دوای سـاڵانی (٧٠)ی پۆلیـن كردووە 
و بـەم شـێوەیە (عەبدوڵـا سـەڕاج)ی وەهـا پۆلین كـردووە كە دەڵـێ: (یا هەمانـن لە نەوەی 

لەوەبـەرن و لـەم سـاڵانەدا، هەرچەنـدە بـە زۆری لەسـەر تەكنیكـی لەوەبەریان ڕۆیشـتوون، 
بـەڵام تەقـەڵای بەكارهێنانی تەكنیكی تازەشـیان داوە وەك: محەمـەد مەولوود و دكتۆر كاوس 
قەفتـان و مسـتەفا سـاڵح كەریـم و ئەمیـن میـرزا كەریم و جیهـان عومەر. ئینجا لـە بەرامبەر 
ئەمانـدا، هەمانـن نـەوەی نوێـن و سـەرەتا بـە تەكنیكی كۆن دەسـتیان پێكـرد و دوایی بەلای 
تـازەدا لایـان دا وەك: عەبدوڵـا سـەڕاج و تاهیر سـاڵح سـەعید و محەمەد فەریق حەسـەن و 

سـەلام مەنمی)(١).
مـن  ئـەوەی  بـەڵام  كـردووە،  تریشـی  پۆلینـی  نووسـینەدا  لـەم  عـارف  حوسـێن  بێگومـان 
مەبەسـتمە دانانـی ئـەوە بۆ ع. سـەڕاج كـە لـە باسـكردنی چیرۆکنووسـانی دوای (٧٠)كان لە 
چ خانەیەكـی نوێكردنەوەدایـە لـە چیرۆکـی كوردیـدا. (د. ئیبراهیـم قـادر محەمەد)یـش لـە 
تێـزی دكتۆراكەیـدا كـە سـاڵی ١٩٩٧ بـە ناونیشـانی (لێكۆڵینـەوەی كورتە چیرۆکی كـوردی لە 
كوردسـتانی باشـووردا ١٩٧٠ - ١٩٨٠)دا ئامـاژە بـە پۆلینەكـەی (حوسـێن عـارف) دەدات و 
لەگـەڵ هەمـان پۆلیـن دایـە، بـەڵام ئەو بـەم جـۆرە چیرۆکنووسـە نوێكارەكانی دوای سـاڵانی 
حەفتـای چیرۆکـی كـوردی بـاس كـردووە و دەڵێ: (سـەڵاح شـوان، یەكێكـە لەوانـەی لە ڕیزی 
پێشـەوەی هەوڵدەرانـە بـۆ ئەزموونێكـی تـازە لـە بـواری نوێكردنـەوەدا، هەروەهـا (دڵشـاد 
مەریوانـی كـە هـەر لـە گەشـەكردندا بـوو.. محەمـەد موكـری و محەمـەد فەریق حەسـەن و 
محەمەد ڕەشـید فەتاح و ڕەووف بێگەرد و ئەحمەد محەمەد ئیسـاعیل و عەبدوڵا سـەڕاج 
و حەمەكەریـم عـارف و غەفـوور سـاڵح و جیهـان عومـەر، (لـە كورتیلـە چیرۆکـدا داهێنـەرە 
و دەسـتی بـاڵای هەیـە)، ڕەووف حەسـەن، هیشـام تاهیـر بەرزنجـی و جـەزا عەلـی ئەمین و 
مسـتەفا سـاڵح كەریم، د. كاوس قەفتان، ڕەزا سـەید گوڵ بەرزنجی، سـەڵاح عومەر و شـێرزاد 
حەسـەن...هتد) بەرهەمـی جوانیـان پێشـكەش كردووە و بەرەو پێشـكەوتن ڕۆیشـتوون)(٢).
(زاهیـر ڕۆژبەیانـی) لـە كتێبـی (چیرۆکـی هونەریـی كوردیـی - شـێوە و شـێواز و بونیـاد)

دا چەنـد بەشـێكی كتێبەكـەی تەرخـان كـردووە بـۆ باسـكردنی نوێـكاری و ئەزموونگـەری 
لـە چیرۆکەكانـی ع. سـەڕاجدا كـە دوای لێكۆڵینـەوەی ورد و باسـكردنی لایەنـی هونەریـی 
چیرۆکەكانـی لـە ئەنجامـی توێژینەوەكەیـدا گەیشـتۆتە ئـەو ڕایـەی كـە دەڵـێ: (عەبدوڵـا 
سـەڕاج چیرۆکنووسـێكی ئەزموونگـەرە، دەسـت بـۆ هەمووكەسـەرەیەكی نوێـی تاقـی كـراوە 
و تاقـی نەكـراوە دەبـات، خولیـای خـۆ جێهێشـتنە. خـوو بـە هیـچ شـتێك نـادات و دەق بـە 
هیچـەوە ناگرێـت تـا سـەر. هەمیشـە لەگـەڵ خـۆی و خەڵكـی دیكەشـدا لـە كێبڕكێیەكـی 

بـەردەوام دایـە)(3).
عەبدوڵـا سـەڕاج لـە بواری ڕۆماننووسینیشـدا هـەر نوێـكار و ئەزموونگەرە. (ڕێـزان ڕەحان 



بەهار و هاوینی
9

گۆڤارێکیگۆڤارێکی
ئەدەبی وئەدەبی و  
روناکبیریەروناکبیریە  

74- 7374- 732023

خـدر) لـە كتێبـی (تەكنیكـی گێڕانـەوە لـە ڕۆمانەكانـی عەبدوڵـا سـەڕاج دا) كە لـە بنەڕەتدا 
نامەیەكی ئەكادیمییە لەبارەی ڕۆمانەكانی ع. سـەڕاج، دوای ئەوەی ڕای هەموو نووسـەرانی 
كـوردی خسـتۆتە نـاو توێژینەوەكـەی كـە لەبـارەی نوێـكاری و ئەزموونـی چیرۆکنووسـی و 
ڕۆماننووسـی ئـەو نووسـیویانە دەگاتـە ئـەو ڕایـەی كـە دەڵـێ: (عەبدوڵـا سـەڕاج كە شـەش 
ڕۆمانـی هەیـە، وەرچەرخانێكـی نوێـی لەنێو ڕۆمانی كوردیـدا تۆمار كردووە، بۆیە سـەڕاج بە 
یەكێـك لـە ڕۆماننووسـە نوێخوازەكانـی ڕۆمانی كـوردی دادەندرێت، چونكە لـە ڕۆمانەكانیدا 
تەكنیكێكـی نوێـی بەكارهێنـاوە و سـوودی لـە ڕۆمانـی نـوێ و ئەوروپـی وەرگرتـووە)(4). 
(ئەدیـب نادر)یـش لـە نووسـینێكی تێروتەسـەل و بەهاداردا لەبـارەی (عەبدوڵا سـەڕاج) كە 
لەژێـر ناونیشـانی (دنیـای چیـرۆک لای عەبدوڵا سـەڕاجدا)، دەسـت لەسـەر ئـەم گۆڕانكاری 
و نوێكارانـەی چیرۆکنووسـانی كـورد دادەنێـت كـە دوای سـاڵانی حەفتـاكان بەرگـی تازەیـان 
لەبـەر چیرۆکـی كـوردی كرد، یەكێك لەو چیرۆکنووسـە دیارانە (ع. سـەڕاج)ە و لـەو بارەیەوە 
دەڵـێ: (ئەگـەر هەندێـك بگەڕێینـەوە دواوە بۆمـان دەردەكەوێـت چیـرۆک لـە حەفتـاكان 
بـەدواوە و لەسـەر دەسـتی چەنـد نووسـەرێكدا، كەوتـە مامەڵەیەكـی جیددیانەتـر لەگـەڵ 
هونـەر و تەكنیكـە تازەكانـی ئـەم ژانـرە. سـەڕاجیش هەروەكـو پێشـر ئاماژەمـان پێـدا، بـە 
زانیاریـی و مەعریفەیەكـی سەرانسـەریی لەبـارەی تەكنیكـە تازەكانـەوە هاتـە مەیـدان و بە 

توانایەكـی سەرئاسـاوە ڕووبـەری تێكسـتەكانی خـۆی كـردە لابۆرێـك، ئەگـەر بشـێ وابڵێیـن، 
بـۆ تاقیكردنـەوەی سـەرجەمی ئـەم تەكنیكانـە. ئـەوەی موتابەعـەی بەرهەمەكانی ئەویشـی 
كردبـێ، چ چیـرۆک، یـان ڕۆمانەكانـی، درك بـەوە دەكات سـەڕاج بابەتگەلێكـی پێرفێكتـی بۆ 
بڕێـك لـە بەرهەمەكانـی و بەتایبەتیـش چیرۆکـە كورتەكانی دەسـتەبەر كـردووە و توانیوێتی 
لـە چوارچێوەیەكـی پـڕ بـە پێسـت و شایسـتەدا جێگەیـان بكاتـەوە. باڵادەستیشـی بەسـەر 
زمـان، بابـەت، تەكنیك، شـەقڵ و ئـەو هونەرەیش كە بـەكاری دەھێنێت نەك هـەر تەنها لەم 
سـەروبەند و هەنووكەیـەدا، بگـرە لە هەموو ئـان و زەمانێكدا ئەدەبێكە هەمیشـە هەژموون 
و بەرجەسـتەیی خـۆی دەپارێزێـت و هیـچ دەقێكیشـی نەمەتییانە شـەقڵیان نەگرتـووە، واتە 
هەرگیز كڵێشـەی بۆ نووسـین نەبووە، چونكە بێجگە لەوەی هۆشـمەندانە گرنگیی بە شـەقڵ 
و بونیـادی دەرەكییانـەی چیرۆکەكانی داوە بەبێ ئەوەی ناوەڕۆك پشـتگوێ بخات، هەمیشـە 
و لـە هەمـوو دەقێكیشـیدا یەكێـك بـووە لـە ئەزموونگـەرە دەگمەنەكانـی نووسـین، هەمـوو 
داهێنانەكانـی هەوڵـی بێهاوتـا و جیددیـن بـۆ گـەڕان بـەدوای شـەقڵ و شـێوازی جیـاواز، بـۆ 

كەشـفكردنی دنیـا و كاراكتـەری جیـاواز بـۆ هونەری گێڕانـەوە)(٥).
(د. سـەلیم ڕەشـید سـاڵح)یش لە كتێبی (لێكۆڵینەوەكانم لە بواری شـێوازدا) كە سـاڵی ٢٠١٩ 
چـاپ كـراوە لەبـارەی هونـەری چیرۆکنووسـیی عەبدوڵـا سـەڕاج دەڵـێ: (عەبدوڵـا سـەڕاج 
ئـەو نووسـەرەیە كـە توانیویەتـی زمانێكـی سـەربەخۆی هەبێـت و لـە زمانـی فەرهەنگیـش 
دوور نەكەوتۆتـەوە، كەرەسـتە و دەسـتەواژە زمانییەكانـی نووسـەر زانـراون، بـەڵام بـۆ واتـای 
فەلسـەفی بەكارهاتوون، یاخود بۆ دروسـتكردنی وێنەی فەنتازی و سـوریالی، ئەو شـێوازەش 
چالاكییەكـی تایبەتـی نووسـەرە بـۆ جیاكردنـەوەی لـە نووسـەرانیر، لای نووسـەر ئـەو جـۆر 
نووسـین  هونـەری  دەكات،  جێبەجـێ  دەق  پەیامـی  ئەركەكانـی  شـێوازێكیر  بـە  نووسـینە 
سیسـتەمێكی هێـادارە بـۆ كۆمەڵێـك ئامـاژە لای نووسـەر)(٦). (عەلـی شـێخ عومەر)یـش 
لـە لێكۆڵینەوەیەكیـدا بـە ناونیشـانی (تێكشـكاندنی دەق و فانتازیـای لەتبوونـی خـوود) كـە 
لـە ژمـارە (٢3)ی گۆڤـاری (دیـوان)دا باوكراوەتـەوە لـە بـارەی هونەركاریـی چیرۆکنووسـیی 
و ڕۆماننووسـیی عەبدوڵـا سـەڕاجدا دەڵـێ: (ئەزموونـی دێرینـی عەبدوڵـا سـەڕاج لەمـەڕ 
نووسـینی كورتەچیـرۆک، تەژییـە بـە تەكنیك و بـە بنەماكانـی چیرۆکی نوێ، هـەر لە گەمەی 
زمانـەوە بیگـرە تـا دەگاتـە فانتازیـا، هێـا و ئەفسـانە، ئەمـە جگە لـە ڕەگەزەكانـی گەیاندن، 
چـۆن لـە ئەدەبـی كوردیـدا، ئاسـەواری دەسـتڕەنگینی ئـەم نووسـەرە لـە چیرۆکـدا دیـارە، بە 
هەمـان شـێوەش پێـم وایـە لـە نووسـینی ڕۆمانیشـدا درێغـی نییـە، توانیویەتـی زیندوویەتی 

دەقـی ڕۆمـان بپارێزێت، پرسـیار دروسـت بـكات)(٧).

لەبـارەی  نووسـینێكیدا  لـە  سـەڕاجە،  ع.  نزیكـی  هاوڕێیەكـی  كـە  ڕەنجدەر)یـش  (سـەباح 
كاكەمـەم بۆتانـی، كـە تایبەتـە بـە بۆتانـی و لـە ژمـارە (٩٢)ی هاوینـی (٢٠٢٢)ی (ڕۆڤـار)دا 
لەمیانـی قسـەكردنی لـەم نووسـینەدا لەبـارەی ع. سـەڕاج وەها باسـی گفتوگۆی نێـوان خۆی 
و كاكەمـەم بۆتانـی دەكات لەبـارەی سـەڕاجەوە لـە هەمان كاتیشـدا ڕای كاكەمەمـە لەبارەی 
ع. سـەڕاجەوە كـە دەڵـێ: (دیـار بـوو دوور بـە دوور دەیزانـی مـن چیرۆکەكانـی (عەبدوڵـا 
تووشـی  خوێنـەر  و  دەكا  دروسـت  چاوەڕوانییـەك  نوێبەخشـین،  و  داهێنـان  لا  سـەڕاج)م 
خەیاڵشـكان ناكات، كارەكتەری ناپێویسـتیش بەكارناهێنی. باس و خواسـی زۆری نێوان خۆی 
و ئـەوی گێڕایـەوە و دەیویسـت لا بـە لا تاقیـم بكاتەوە و دەمـارم بگرێ، وەك دەروونناسـێك 
شـێوەی بیركردنـەوەم بناسـێت، لـە ئاسـتی ناسـینەكەدا بابەتەكـەی خۆیـم لەگـەڵ بكاتـەوە 
و مامەڵـەم لەگەڵـدا بـكات. گوتـی: (هـەوای چیرۆکەكانـی عەبدوڵـا سـەڕاج خۆشـنین). كـە 
زانـی لـە مەبەسـتەكەی گەیشـتم، گوتـی: نـا نا لـە هەموومـان چڕو پڕ هەسـتر دەنووسـێت. 
شـێواز و فۆڕمێكـی زۆر نوێـی لە چیرۆکـی كوردیدا زاڵ كـرد، لێزیادبوونێكم بـۆ بۆچوونەكەی 
هەبـوو، گوتـم: (دنیـا و كۆمەڵـگای كـوردی بـە ڕوانگەیەكـی هاوچەرخانـە خوێندووەتـەوە، 
هەروەهـا زمانێكـی هێایی قووڵیشـی بەكارهێنـاوە و بنیادی دەسـتەواژە و دەربڕینی گۆڕی، 

ئەزموونگـەری و خوێنـەر تێكـەڵ بـەو ئەزموونـە نوێیـە دەكات)...(٨)
چەنـدان توێژینـەوەی تریـش بـۆ چیرۆکەكانـی عەبدوڵا سـەڕاج لەلایـەن نووسـەرانی بواری 
نووسـینانەم  نموونـەی  ئەوەنـدە  مـن  بـەڵام  باوكراونەتـەوە،  و  نـووسراون  گێڕانەوەناسـیدا 
هەڵبـژارد وەك نیشـاندانی چەنـد بۆچوونێـك و هەڵسـەنگاندنێك بـۆ دنیـای چیرۆکەكانـی ع. 
سـەڕاج، دەنـا گۆڤـار و ڕۆژنامـە كوردییەكانـی پێـش ڕاپەڕیـن و دوای ڕاپەڕیـن، كـە توێـژەر 
ئـەو  گرنگـی  و  توانایـی  ئەمـەش  بیاندۆزنـەوە،  دەتوانـن  سـەڕاج  عەبدوڵـا  خوێنەرانـی  و 
مامۆسـتایەمان بـۆ دەردەخـەن لـە بـواری ئەدەبـی گێڕانـەوەدا، چ چیـرۆک و ڕۆمانەكانـی، 
چیـش نووسـین و لێكۆڵینـەوە و خوێندنەوەكانـی لە بـواری چیرۆک و ڕۆمانـی دنیا و ئەدەبی 
كـوردی و ڕا گرنگەكانـی لـە دیداربینییەكانیـدا بـۆ چیرۆکـی كـوردی و دركاندنـی نهێنییەكانی 
نـاو دەقەكانـی خـۆی و ڕاكانـی لەبـارەی تەكنیـك و توخمەكانـی ئەدەبی گێڕانـەوەی كوردی 
كـە بوونەتـە چەنـدان كتێبی بە نرخ و سـەرچاوە لـە كتێبخانەی گێڕانـەوەی ئەدەبی كوردیدا.

بارودۆخـی كـورد دوای سـاڵانی حەفتـاكان گۆڕانێكـی سیاسـی و دۆخێكـی ئارامـی بەسـەر 
كـورددا هێنـا، ئەمـەش وایكـرد لـە ئەدەبیشـدا ئـەم گۆڕانكارییـە ڕەنگدانـەوەی هەبێت. ئەم 
بارودۆخـە و سـەقامگیرییە نوێیـە، تەكانێكی تری دایە ئەدەبی گێڕانـەوەی كوردی و چیرۆکی 
كوردی لەڕووی چەندایەتی و چۆنایەتییەوە گۆڕانی بەسـەردا هات و چەندان چیرۆکنووسـی 

تـر هاتنـە نـاو دنیـای ئـەم ئەدەبـە و ئەوانـەی نـەوەی پێشـریش هەندێكیـان وەكـو خۆیـان 
مانـەوە و خۆیـان دووبـارە دەكـردەوە و هەشـیان بـوو شـان بـە شـانی نـەوەی نـوێ هاتـە 
مەیدانـی نوێـكاری و وازی لـە شـێواز و تەكنیكـی كـۆن هێنـا و كەوتـە جووڵـە و بەخشـین، 
مامۆسـتا حوسـێن عـارف وەك پێشـر ئاماژەمـان پێكرد بـەوردی پۆلینی چیرۆکنووسـانی دوای 
حەفتاكانـی كـردووە و لەم نووسـینەدا پێشـر ئامـاژەم پێكـردووە، یەكێك لەو چیرۆکنووسـانە 
لـەم  كـە  سـەڕاج)ە  (عەبدوڵـا  بـوو  ئەزموونگـەری  و  نوێكردنـەوە  خـۆ  لـە  بـەردەوام  كـە 
لێكۆڵینەوەیـەدا بـە تـەواوی لێـی دەدوێین، بـەڵام پێش ئـەوەی بێینە ناو دنیـای چیرۆکەكانی 
ئـەو پێـم باشـە كە بەرچـاو ڕوونییەك بخەینە بـەردەم خوێنـەران لەبارەی تەكنیـك و توخم و 
شـێوەكانی نوێكردنـەوەی چیرۆکـی كـوردی لە دوای سـاڵانی حەفتاكان و بـەدواوە كە خۆیان 

لـەم خەسـڵەت و جیاوازییانـەدا بەدیـار دەخەن:
ئاسـایی و تەقلیدییەكـەی گێڕانـەوە و تێكشـكاندنی زنجیـرەی  ١- پەیڕەونەكردنـی زنجیـرە 

گێڕانـەوە.
٢- گۆڕینـی زمانـی دەقەكـە، كـە بریتـی بوو لە لابردنی ڕسـتە و وشـەی زیـادە و بەكارهێنانی 
كورتبـڕی و هەڵبـواردن، واتـە ڕسـتەی كورتـی برووسـكەیی ئـەوەی كـە حوسـێن عـارف ناوی 
نـاوە (شـێوەی برووسـكەیی لـە داڕشـتندا)، یـان بەكارهێنانـی شـێوەی نەبوونـی پێوەنـدی لە 
ناوێـن ڕسـتە و پەڕەگرافەكانـدا. واتـە خۆدزینـەوە لـە درێـژدادڕی. هەروەهـا بەكارهێنانـی 

دایەلۆگـی كورتـی درامـی و دووركەوتنـەوە لـە ڕاسـتەوخۆیی گوتـن.
ئەفسـانە و خورافـە و  لـە  و شـاردنەوە و سـوودوەرگرتن  پەنابردنەبـەر ڕەمـز و هێـا   -3

كـوردی. فۆلكلـۆری  ئەدەبـی  و  میتۆلۆژیـا 
4- بەكارهێنانـی تەكنیكـە نوێكانـی چیـرۆک و ڕۆمانـی دنیـا و گواسـتنەوەی بـۆ نـاو ئەدەبـی 
كـوردی وەك: مۆنۆلـۆگ و بەكارهێنانـی مۆنتـاج و دیالۆگـی شـانۆیی و شـەپۆلی هـۆش و 
تەداعـی و فـاش بـاك و باكگراونـد و گۆشـەنیگا و هێنانـی كۆتایی بۆ سـەرەتا و كۆتایی كراوە 
و دەیـان تەكنیـك و شـێوازی تـر كـە لـە ئەدەبی ئەوروپـی و فەڕەنسـی و ئەمریـكای لاتینیدا 

باوبوو.
٥- بەشـداریكردنی خوێنـەر لـە بونیـادی چیرۆکدا و بواردان بە كارەكتەر بۆ زیاتر خۆناسـاندن 

خوێنەر. بە 
٦- گەیاندنـی وێنەیەكـی كاریگـەری هەڵچوونـی دەروون و كاریگەریـی دەروونیـی كەسـێتی 
چیـرۆک، بەتایبەتیـش لـە بەكارهێنانـی تەكنیكـی شـەپۆلی هۆشـدا كـە خـۆی لە دەرخسـتنی 
ناخـی كەسـێتی چیرۆکـەكان و خۆدوانـدن و دەرخسـتنی نـاخ بـووە مۆدیلێكی تـری چیرۆک، 



بەهار و هاوینی
13

گۆڤارێکیگۆڤارێکی
ئەدەبی وئەدەبی و  
روناکبیریەروناکبیریە  

74- 7374- 732023

چونكـە جـاران چیرۆکـی كـوردی تەنیـا لـە ڕوخسـاردا بـوو و نەیدەتوانـی بخزێتـە نـاو ناخی 
چیرۆکەكان. كەسـێتی 

٧- هێنانی بابەتی نوێ و جیاواز لە بابەتی هاوچەرخەكانی خۆیان و پێشریشیاندا.
٨- گێڕانـەوە و كاركـردن بـە نامەئلـووف و بایـەخ پێدانـی كـە خـۆی لـە هەمـوو لایەنەكانـی 
نامەئلـووف دۆزیوەتـەوە وەك: نامەئلووفـی گێڕانـەوە و نامەئلووفـی پەڕەگـراف و ڕسـتە و 
دەربڕیـن و وشـە، ئەمـەش چیرۆکـی كـوردی خسـتە نـاو مۆدیلێكـی جیاوازتر لە پێـش خۆی، 

واتـە پێـش سـاڵانی حەفتـاكان كـە چیـرۆک بـە گێڕانـەوەی ئاسـایی جـاران دەنووسرا. 
٩- چیرۆکنووسـین بـە چەنـدان تەكنیك و شـێوازی تـری نوێوە وەك: خەون، نامـە، چیرۆک لە 
نـاو چیـرۆک، چاپتەركردنـی چیـرۆک و شـێوازی وەسـتاندنی ڕووداو و بەكارهێنانـی تەكنیكی 
پانتومایـم و بەكارهێنانـی مۆتیـڤ و بەكارهێنانـی پێشـخەری و پێشـبینی و چەنـدان تەكنیك 

و شـێوازی تر.
پەرەسـەندنی  و  نووسـین  جـۆری  بەسـەر  زۆر  گۆڕانێكـی  چیرۆکیشـدا  كورتیلـە  لـە   -١٠

شـێوەی  و  هـات  نووسـینەدا  تـەرزە  ئـەم  تەكنیكـی  لـە 
كورتیلەچیرۆکـی دنیـا بـەردەوام لـە نوێبوونـەوە بـوو تا 

دەگاتـە ڕۆژگاری ئەمڕۆمـان. ئـەم جـۆرە نووسـینە 
لای هەر چیرۆکنووسـێكی كورد كە نووسـیویەتی 

ناوێكـی لێنـاوە، تـا دواجـار هەمـوو لـەوە كۆك 
بـوون و نـاوی (كورتیلـە چیـرۆک)ی دەقەبـەڵ 
كـرا و تـا ئێسـتاش بۆتـە چەشـنێكی نووسـینی 
چیرۆکـی زۆر زۆر كـورت، (عەبدوڵـا سـەڕاج)

یـش نـاوی لێنـاوە (چیرۆکۆكـە).

باسی دووەم:باسی دووەم:
عەبدوڵـا  چیرۆکەكانـی  لـە  عەبدوڵـا نوێـكاری  چیرۆکەكانـی  لـە  نوێـكاری 

ا جد ڕا اسـە جد ڕا سـە
چیرۆکـی  نوێكارێكـی  وەك  سـەڕاج  ع. 

كـوردی دوای سـاڵانی حەفتـاكان شـان 
بە شـانی چیرۆکنووسـە نوێكارەكانی 

تـری كـورد توانیویەتـی خـۆی لـە كلێشـە و ناوەڕۆكی شـێوەی ئاسـایی، یـان جارانـی چیرۆکی 
كـوردی ڕزگار بـكات و پەیـڕەوی شـێواز و تەكنیكـی نوێـی چیرۆکـی كـوردی بـكات و سـوود 
لـە ئەزمـوون و تاقیكردنەوەكانـی چیرۆکنووسـانی دنیـا ببینـێ كـە لـە ڕێـی زمانـی عەرەبـی 
و فارسـی و توركـی هاتنـە نـاو چیرۆکـی كـوردی، بـەڵام ع. سـەڕاج ئەزمووندارتـر و شـارەزاتر 
بـوو، چونـك هـەم باكگراونـدی ڕۆشـنبیری خۆی و نووسـینەكانی لە بـواری چیـرۆک و ڕۆمان 
و تەكنیـك و زمـان و هونەرەكانـی تـری هەبوو و لـە لایەنی هونەرییەوە شـارەزای وردەكاری 
و هونەرەكانـی نووسـینی چیـرۆک و ڕۆمـان بـوو و چیـش بەهـۆی ئینگلیزی زانینـی و توركی 
زانینەكەیـەوە، دەرفەتـی زیاتـری بـۆ ڕەخسـا كە بە فـۆڕم و ناوەڕۆكـی نوێرەوە بەشـداری لە 
نەخشـەی نوێـكاری چیرۆکـی كـوردی بـكات و ببێتـە ناوێكی درەوشـاوەی دنیـای گێڕانەوەی 
كـوردی. ع. سـەڕاج بـەم تەكنیـك و توخانـە جێگـەی خـۆی لـە بونیـادی چیرۆکـی نوێـی 
كوردیـدا چەسـپاند و توێـژەر و ڕەخنەگـر و خوێنەرانـی زیرەكی سەراسـیای دنیـا گرنگەكەی 
خـۆی كـرد و توانـی وەك ناوێكـی هـەرە دیـار و لـە پێـش خـۆی بخاتـە نـاو لیسـتی هـەرە 

پێشـەوەی نوێكاریـی چیرۆکـی كـوردی.

أ- پاڵەوان و كارەكتەری ڕۆشنبیر:أ- پاڵەوان و كارەكتەری ڕۆشنبیر:
ئەگـەر سـەرنج بدەینـە دروسـتكردنی پاڵەوانـی سـەرەكی چیرۆکەكانـی عەبدوڵـا سـەڕاج، 
هەروەهـا چەندیـن كەسـێتی و كارەكتـەری تـری نـاو چیرۆکەكانـی دەبینیـن كە لـە هەندێك 
چیرۆکـدا تەنیـا یـەك كەسـێتی، یـان كارەكتەر، یـان پاڵەوانـی سـەرەكی چیرۆکەكـە هەیە، كە 
بـە ڕانـاوی (مـن)ی كەسـی یەكەمی تاك وەك كەسـێكی ڕۆشـنبیر و لە هەندێك چیرۆکیشـیدا 
هـەر خـۆی چیرۆکنووسـەكە، یـان كەسـێكی تـر لەسـەر زمانـی بگێـڕەوە، یـان حیكایەتخوانی 
چیرۆکەكـە دروسـت دەكات كـە چیرۆکنووسـە، ئەمـەش دەتوانیـن هـەم كەسـێتی (سـەڕاج) 
لەنـاو چیرۆکەكـەدا بدۆزینـەوە، هەمیـش كارەكتەرێكـی قسـەزان و ڕۆشـنبیر و هەندێـك 
جاریـش چیرۆکنـووس. لـە هەندێـك چیرۆکیشـیدا چەنـدان كەسـێتی تـر هـەن، هەندێكیـان 
كەسـانی سـادەی نـاو خەڵكـن و میللیـن، هەندێكیشـیان كارەكتـەری ڕۆشـنبیرن. لـە زۆربەی 
چیرۆکەكانیشـیدا كەسـە ڕۆشـنبیرەكان، جـا چ چیرۆکنـووس بـن، چیـش هـەر تەنیـا ڕۆشـنبیر 
بـن، تەماشـا دەكـەی ئاسـتی ڕۆشـنبیرییەكەیان ئەوەنـدە بـەرزە، خوێنـەر گومـان دەكات كە 
كەسـی ئاسـایی نـاو خەڵـك بـن، بۆیـە هەسـت بـەوە دەكەیـن كـە ڕەنگدانـەوەی رۆشـنبیری 
فراوانـی ع. سـەڕاج تەنانـەت لەنێـو كارەكتـەرە ڕۆشـنبیرە، یان نیمچـە خوێنـدەوار و فەریكە 
ڕۆشـنبیر و نووسەرەكانیشـدا بە زەقی هەسـت پێدەكرێت، بۆ نموونە لە چیرۆکی (ماسـی)دا 

كارەكتـەری سـەرەكی چیرۆکەكە بە كتێبی (الحاج)ی دەسـتییەوە دەزانـرێ كە خوێندەوارە و 
دواییـش لـە كۆتایـی چیرۆکەكـەدا، ئاشـكرا دەبێت كە ئەو كەسـێتییە سـەرەكییەی چیرۆکەكە 
چیرۆکنووسیشـە، چونكـە لـە كۆتایـی چیرۆکەكـە دەڵێ: (دەبـێ چیرۆکێكی درێژتر بنووسـم.. 

خـۆ دوو دیناری خۆشـم لەسـەر دانـا)(٩).
لـە چیرۆکـی (خۆراك)یشـدا پاڵەوانـی سـەرەكی چیرۆکەكـە خوێنـەرە، چونكـە هەر ئـەو تاكە 
كارەكتـەرە سـەرەكییەی هەیـە، ئەویـش خـۆی دەكا بـە كتێبخانەیەكـدا و بـەدوای خۆراكـی 
چاوەكانیـدا دەگـەڕێ كـە چاوەكانـی تێـر دەبێـت، ئەوجا لـە كتێبخانەكـەدا دەچێتـە دەرەوە 
و سـەندەویچێك دەبێتـە خۆراكـی دووەمـی، بەمـەش وەك لـە كۆتایـی چیرۆکەكـەدا دەڵـێ: 
(فەرامۆشـییەكم هاتـەوە. لەبـەر خۆمـا وتـم: هەرچۆنێـك بێـت، خـۆ بـە هـەردوو خۆراكەكە 
و  سیاسـەتمەدار  نـاوی  دەیـان  چیرۆکـەدا  لـەم  گیـان)(١٠).  و  لـەش  خۆراكـی  گەیشـت، 
فەیلەسـووف و ڕۆشـنبیر و نووسـەر و هونەرمەنـد خراونەتـە نـاو گێڕانـەوەی چیرۆکەكـە 

لەوانـەش: ماوتسـیتۆنگ، ماركـس، گیڤـارا، ماركـۆز، فرۆیـد، كۆڵـن وڵسـن، فانـون.
لـە چیرۆکی (سپی)یشـدا باكگراوندی ڕۆشـنبیری چیرۆکنووسـان بۆ بەدیـار دەكەوێت، كاتێ 
باسـی ماركیـزی سەرسـوڕهێنەر دەكات و دوایـی باسـی ڕۆژنامەنڤیسـی ئەڵانـی (فیرتـس 
ئاشـكراكردنی  خـۆ  بەمـەش  دەكات  بـاس  ماركیـز  چاوپێكەوتنێكـی  كـە  دەكات  راداتـس) 
چیرۆکنووسـە لـە خوێنـەر و خوێنـەر دەزانێ كە ئەوەی باسـی دەكات بریتییە لە دەرخسـتنی 
ڕادە و زانیاریی ڕۆشـنبیریی چیرۆکنووس. هەر لەم چیرۆکەشـدا باسـی پاپا و كاسـرۆ و باری 

ڕامیاریـی دەكات.
كەسـێكی  چیرۆکەكـە  سـەرەكی  كەسـێتی  نەهەنگێكـدا)ش  گـەدەی  (لەنـاو  چیرۆکـی  لـە 
ڕۆشـنبیرە، باسـی كتێـب و ڕۆشـنبیری دەكات، یانیـش وەك لـە لاپـەڕە (3٢٦)دا وەك دەڵـێ: 
(یانیـش كـە چـاو ئەدورمە كتێبەكانـم)(١١). هەر لەم چیرۆکەدا ڕۆشـنبیریی چیرۆکنووسـان 
لـە  دەكات.  (گۆسـان)  و  (شـراوس)  باسـی  (3٢٧)دا  لاپـەڕە  لـە  وەك  دەبـێ  ئاشـكرا  بـۆ 
چیرۆکـی (لـە چایخانـەی مەچكـۆدا)ش ڕۆشـنبیری و ڕەنگدانـەوەی كەسـێتی چیرۆکنووس لە 
چیرۆکەكـەدا دەدۆزینـەوە كـە باسـی خـۆی و كتێبەكانـی دەكات. لـە چیرۆکـی (ئـەو پیاوەی 
زوو سـەری سـپی بوو)شـدا چیرۆکنـووس خۆی لە كەسـی سـەرەكی چیرۆکەكـەدا دەبینێ، كە 

خـۆی چیرۆکنووسـەكە و كەسـی سـەرەكی چیرۆکەكـە و بگێـڕەوەی چیرۆکەكەشـە.

ب- سوودوەرگرتن و مەزراندنی فۆلكلۆر و بەكارهێنانی لە نوێكاری چیرۆکدا:ب- سوودوەرگرتن و مەزراندنی فۆلكلۆر و بەكارهێنانی لە نوێكاری چیرۆکدا:
بـڕوا ناكـەم هیـچ چیرۆکنووسـێكی كـورد بـە قـەد عەبدوڵـا سـەڕاج توانیبێتـی حیكایەتـی 

كـوردی، نـەك هـەر تەوزیـف بـكات لـە چیرۆکـدا، بەڵكـو وەك تەكنیـك و نوێكردنـەوە و 
جوانكاریـش بیكاتـە شـێوازێكی جیـاواز و لـە هەمـوو لایەنێكـی نووسـین و گێڕانەوەشـدا چ 
لەسـەر شـێوەی حیكایەتخوانـی و چ لەلایەنـی دیالـۆگ و چ لـە شـێوەی وەسـف و چۆنیەتـی 
پیـرۆزی ژمـارە  و  بیروبـاوەڕی كۆنـی كـوردەواری  و  دابونەریـت  بەكارهێنانـی  گێڕانـەوە و 
و بـاوەڕی مرۆڤـی كـورد و میتۆلۆژیـا و بەكارهێنانـی پەنـد و ئیدیۆمـی كـوردی و هەمـوو 
ئـەم بابەتانـەی لـە حیكایەتـی گـوێ ئاگردانـی كـوردەواری هەیـە، بـكات بـە كەرەسـتەیەكی 
دەربڕیـن و چ لەسـەر شـێوەی گێڕانـەوە و داڕشـتنی ئـەم حیكایەتانە و چ دروسـتكردنی ئەم 
حیكایەتانـە لەلایـەن نووسـەر خۆیـەوە. واتـە جـاری وا هەیـە ڕووداو و گێڕانەوەكـە بیرۆكـە 
و تێـای چیرۆکـی خۆیەتـی، بـەڵام بـە مەبەسـتی نوێـكاری چەشـنی شـێوە فۆلكۆرییەكـەی 
حیكایەتـی كـوردی دەبینووسـێ. لـە زۆربـەی چیرۆکەكانـی سـەڕاجدا كـەم تـا زۆر لایەنێكـی 
مەزراندنـی فۆلكلـۆر و لاسـایی كردنەوەی حیكایەتی كـوردەواری دەبینرێ، بەڵام چیرۆکیشـی 
هەیە سـەرلەبەری چەشـنی حیكایەتی كوردەواری دایڕشـتووە، بێگومان ئەمەش بە مەبسـتی 
نوێگـەری و جوانـكاری تەكنیكـە لـە چیرۆکـی كوردیـدا، بـۆ نموونـە لـە چیرۆکـی (هەبـوو 
نەبـوو)دا سـەرلەبەری چیرۆکەكە لەسـەر شـێوەی حیكایەتـی فۆلكلۆری داڕێـژراوە، تەنانەت 
ناونیشـانی چیرۆکەكـەش لـە سـەرەتای گێڕانـەوەی حیكایەتـی كـوردی وەرگیـراوە كـە جاران 
ئینجـا  نەبـوو...  دەیگـوت: هەبـوو  دەگێڕایـەوە، حیكایەتخـوان  ئاگردانیـان  گـوێ  چیرۆکـی 
حیكایەتەكـەی دەگێڕایـەوە، ئەگەرچـی ئەم ناونیشـانە تەنیا لە لای سـەڕاجدا بەكارنەهاتووە، 
بەڵكـو لای چەنـد چیرۆکنووسـێكی تریـش كـراوە بە ناونیشـانی چیرۆک، بەڵام لـەم چیرۆکەدا 
سـەڕاج هونەرییانـە ئـەم چیرۆکەی بـە ناونیشانیشـەوە سـوودوەرگرتنە لە فۆلكـۆری كوردی. 
چیرۆکنـووس پێـش ئـەوەی چیرۆکەكـەی بـە هەبـوو نەبـوو بگێڕێتـەوە سـەرەتایەكی تـری 
گێڕانـەوەی كردۆتـە بنیاتـی هونـەری و دەسـتپێكی چیرۆکەكـەی، لـەم دەسـتپێكەدا دەزانین 
كاتەكە بە تڵی یەكەمی شـەوە و كارای كارەكتەری سـەرەكی چیرۆكە، یان پاڵەوانی سـەرەكی 
چیرۆکـە ئەلـف و بێكـەی خـۆی دەخاتـە نـاو جانتاكـەی بەمـەش بـێ ئـەوەی چیرۆکنـووس 
كاری كەسـەكەمان پـێ بڵێـت دەزانیـن كـە پیشـەكەی مامۆسـتایە و ڕوو لـە چیرۆکنـووس، 
یـان حیكایەتخـوان دەكات كـە داوای مووچـە حەكایەتی شـەوانی دەكات، مەبەسـتی ئەوەیە 
كـە حیكایەتخـوان وەك مووچـەی شـەوانە حیكایەتـی بـۆ گێڕاوەتـەوە، ئەمەشـی بۆیـە وەها 
كردۆتـە دەسـتپێك تـا ڕاسـتەوخۆ چیرۆکەكە، یـان چیرۆکی شـێوەی حیكایەتەكـە نەگێڕێتەوە، 
بەڵكـو وا لـە خوێنـەر بـكات كـە جگـە لـە كارا كەسـێكی تریـش هەیـە شـان بـە شـانی كارا 
كارەكتـەری سـەرەكی چیرۆکەكەیـە و لـە هەمـان كاتیشـدا لەسـەر شـێوەی حیكایەتخوانـی 

حیكایەتـدا بگێـڕەوەی چیرۆکەكـە، یـان حیكایەتەكەیـە و ئەمەشـی خسـتۆتە نـاو دیالۆگـەوە 
و لەنـاو یەكـەم دیالۆگـدا هەبـوو نەبووەكـە چەشـنی حیكایەتـی كـوردی دەكاتـە سـەرەتای 
لـە سـەردەمی زوو.  گێڕانـەوەی چیرۆکەكـەی وەك دەڵـێ: (- ئحـم، ئحـم. هەبـوو نەبـوو 

كابرایەكـی زۆر دەوڵەمەنـد هەبـوو. خـوا بـەو پیـاوە تاكـە كوڕێكـی بەخشـیبوو.

- بابە، ناوی چی بوو؟- بابە، ناوی چی بوو؟
- كوڕە ناوی فەرەیدون بوو، مەتەڵەكەمان لەوێوە دەست پێ دەكات... تاد)(١٢).

دوای ئـەوە (دێـو و درنـج و حەزیـا) كـە لـە حیكایەتیـی كوردیـدا بڕواناكـەم حیكایەتێـك 
هەبووبێت ئەم گیاندارە ئەفسـانەیی و خورافییانەی تێدا نەبێت، ئەویش بۆ بونیادی شـێوەی 
حیكایەتـی كـوردی كردوویەتـی بـە مەغـزا و هێـای چیرۆکەكـەی. ئینجـا لـە چیرۆکەكـەدا 
ژمـارەی پیرۆزیـش دەخاتـە نـاو بونیـادی چیرۆکەكـەی وەك پیـرۆزی ژمـارە شـەش و حـەوت 
و نـۆ و چـل و ژمـارەی تریـش، بـەڵام سـەڕاج ژمارە (شـەش) و (حـەوت)ی بەكارهێنـاوە وەك 
دەڵـێ: (باوكـی فەرەیـدوون حـەوت ژووری بـۆ ڕازاندبـۆوە و هـەر ژوورەی لـە تەرحێك و بە 
ڕەنگێـك، جـا شـەش كلیلی دابوویـێ و كلیلی حەوتەمینـی لەكن خـۆی گڵ دابۆوە...تاد)(١3).

ئـەوەی نووسـیان بـۆ سـوودوەرگرتن لـە دیمەنـی حیكایەتـی جـاران و وردەكاریـی وەسـفی 

نـاو  و وەسـفی خسـتۆتە  دیمـەن  لـەم چیرۆکەیـدا  كـە سـەڕاج  ڕاسـتە  حیكایەتیـش هـەر 
گێڕانەوەكـەی و لێـرەدا نـاوی (كارا)ش دەبـا تـا بیـر خوێنەر بێنێتـەوە كە ئەوە چیرۆکنووسـە، 
(لـە  دەڵـێ:  وەك  دەگێڕێتـەوە  كارا  بـۆ  حیكایەتەكـە   - چیـرۆک  كـە  حیكایەتخوانـە  یـان 
پشـت لاشـیپانەی دەرگاكـەوە وێنەیەكـی دی. كارا، نەبكـەی و نەبخـۆی هـەر سـەیری سـای 
گەردەنـی بكەیـت، هەنـدە جوان دەبـێ، هەندە جوان دەبـێ هەروەكو پـەری...)(١4). ئینجا 
چیرۆکنـووس سـوود لـە ڕووداو و كەسـێتی فۆلكلۆرییانـەی چیرۆکەكەی دەبینـێ و لەناو ئەم 
ڕووداو و كەسـێتی فۆلكلۆرییـەش دیسـانەوە پیـرۆزی ژمـارەش دووبـارە دەكاتـەوە كـە لەناو 
ئـەم ڕووداوە چەشـنی فۆلكلۆرییـەدا ژمـارە (حـەوت) چەند جارێـك دووبـارە دەكاتەوە وەك 
دەڵـێ: (ئـاوی سـارد دەپڕژێنێتـە ڕووی فەرەیـدوون و بۆن سـۆ بـە لووتیا دێنێ. كـوڕە دێتەوە 
خـۆی. باوكـی دەڵـێ: مـن لەمە دەترسـام. فەرەیـدوون دەڵێ: ئیر مـن لێرە حەوانـەوەم نەما. 
هـەر دەبـێ خاوەنـدی ئـەو وێنەیـە بدۆزمـەوە، ئەگـەر لـە كەشـكەلانی فەلەكـدا بێـت یـان 
لەژێـر حـەوت نهۆمی زەوی. باوكە، دەسـتێكی كەوتە ئەم لاو دەسـتێكی كەوتـە ئەو لاو زانی 
كار لـە كار تـرازاوە و هـەر ڕەنجێكیـش بـدات، بـۆ سـاردكردنەوەی، بـە یـادی هـەوا دەچێت. 
بۆیـە دەسـتی بەسـەریا هێنـا و گوتـی: (كـوڕی شـیرینم، چیـت لێ بشـارمەوە، ئـەوەی دیتت 
كچـی شـای پەرییانـە وا لـە قـەڵای گەوهەریندا كە ڕێگەی هـات و نەهاتە. لێـرەوە بۆ ئەوەی 
ڕێگـەی حـەوت سـاڵ و حـەوت مانـگ و حـەوت ڕۆژە). كارا، بە نەرمییـەوە دەنگی هات خۆ 

بابـە، هەمـووی هـەر حەوتـە، ئەمڕۆكـە منیش دگانی حـەوت سـاڵەم كەوت...تـاد)(١٥).
چیرۆکنـووس هەمـوو بونیادەكانـی حیكایەتـی كوردی پەیڕەو كـردووە تەنانـەت، بیروباوەڕی 
كۆنـی كـوردەواری و ڕێـگای هات و نەهاتی چارەنووسسـاز و میتۆلۆژیا و چەشـنی حیكایەت 
بەسـەر هیـچ بونیادێكـی حیكایەتـی كوردیـدا بـازی نـەداوەو لـە بیـری نەكـردووە تەنانـەت 
پرسـیاری فەلسـەفی گەردوون و چارەنووسـی مرۆڤی كـورد و وەرگرتنی مۆتیڤـی فۆلكلۆریش 
وەك ئـەم مۆتیڤـە فۆلكلۆریانـە: (دیتـی وا لقەدارێـك چەقیـوە لـە ورگی دێوێك كـە هەندەی 
شـاخێك دەبێـت! باشـە كارا، تۆ بوویتایـە چیت دەكـرد؟!)(١٦). یان ئەم مۆتیڤـە: (فەریدوون 
لاوێكـی چاكەخـواز و میهرەبـان بـوو، كۆششـێكی زۆری دا و دێوەكـەی لـەو گرفتـە ڕزگار 
كـرد... حـەوت مـووی دایـێ بـۆ ئـەوەی لـە تەنگانـدا بیانسـوتێنێ...)(١٧). لـە ئەفسـانە و 
لـەو  یەكێكـە  تەنگانـەدا  كاتـی  لـە  سـووتاندنی  و  مـوو  بەكارهێنانـی  كوردیـدا  حیكایەتـی 
میتۆلۆجیایانـەی كـورد، تەنانەت لە مووەكانیشـدا ژمـارە (٧)ی بەكارهێنـاوە، چونكە دێوەكان 
حـەوت بـرا بووینـە و حـەوت سـاڵ بەڕێوە دەبێت و سـێ مەرج و مەنجەڵ چێشـت و لادانی 
بـۆ ئەشـكەوت و كەوشـی پۆلایینـی پاڵەوانـی حیكایـەت و نـەڕەی ورچ و ڕفاندنـی پیرێـك 

لەلایـەن ورچەكـەوە و لێدانـی تیرێـك و ڕزگاركردنـی پیرەكـە و ئەویـش دوای ڕزگاركردنـی 
ئەنگوسـتیلەیەكی پێشـكەش فەرەیـدوون كـرد، نقێمەكـەی كوژەكەیەكـی تەلیسـمدار بـوو، 
ئینجـا كار و تەلیسـم و توانـای ئـەو ئەنگوسـتیلەیە كاتـێ دەسـت بـە نقێمەكەیـدا دەهێنـێ 
چـی بـوێ بـۆی دێتـەدی، ئینجا مـەرج كـە دەبێ فەرەیـدوون بە یەك شـەو حـەوت مەنجەڵ 
چێشـت بخـوات كـە مەرجـی یەكەمـی شـای پەرییانە بـۆ فەرەیـدوون، ئینجا بـە یارمەتیدانی 
مێروولـە لەشـكری مێروولـە لـەو مەرجـە ڕزگاری دەكـەن. بێگومـان سـەڕاج لـەم چیرۆکـەدا 
هەرچـی لـە چیرۆکـی حیكایەتـی گـوێ ئاگردانـی كوردیـدا هەیـە، هەرچـی لـە ئەفسـانە و 
خورافـە و سـەیر و سـەمەرەی كـوردەواری و فۆلكلـۆری و حیكایەتی كوردیـدا هەیە دەیخاتە 
نـاو بونیـادی گێڕانـەوە چەشـنی حیكایەتـی كـوردی و فانتازیایەكـان لـەم چیرۆکـەدا لـە 
بونیـادی سـەیر و سـەمەرە و عاجباتـی و فانتازیـای كـوردی بـۆ دەخاتـە نـاو ئـەم چیرۆکەوە، 
دەتوانیـن بڵێیـن كـە تاكـە چیرۆکنووسـی كـوردە لـە یـەك چیرۆکـدا ئـەم هەمـوو بونیـادە لە 
فۆلكلـۆر و حیكایەتـی كـوردی وەربگرێـت و چیرۆکێكـان بۆ دروسـت بكات كـە هەرچەندە 
لـە ئەفراندنـی نووسـەر خۆیەتـی، بـەڵام ئەگـەر بـۆ تەكنیـك و هونەركاریـی و جوانـكاری و 
نوێـكاری چیرۆکـی كـوردی نەبێـت، خوێنـەر ئەگـەر نـاوی سـەڕاجی بـە سـەرەوە نەبێـت، لە 
شـوێنێكدا بیخوێنێتـەوە، پێـی وایـە ئـەوە حیكایـەت و ئەفسـانە و خورافـەی گوێـی ئاگردانی 
كوردەوارییـە، بـەڵام ئـەو وەك تەكنیك و بۆ نوێكاری و جیاوازی نووسـینی سـەڕاج و تەنانەت 
وەك شـێوازیش بـەم تـەرزە مەزراندنـە بناسرێتـەوە. لـە زۆربـەی چیرۆکەكانی سـەڕاجدا كەم 
تـا زۆر ئاماژەیـەك، گەڕانەوەیـەك، پشـت بەسـن بـە لایەنێكـی فۆلكلـۆر و میتۆلۆجیـا هەیـە، 
ئەمانـەش هەمـووی چ بـە مەبەسـتی نـاوەڕۆك و مەرامـی چیرۆکنووسـە و چ بـۆ مبەسـتی 

تەكنیـك و جوانـكاری چیرۆکەكـە و نوێكارییـە.
لـە چیرۆکـی (لێخنبیـر)دا كـە لـە هـەردوو وشـەی (لێخـن) و (ڕۆشـنبیر) تێكـەڵ كـراوە و بـە 
مەبەسـتی پەیامێكـە بـۆ بـە دیارخسـتنی لایەنی تاریكـی هەندێك بەنـاو ڕۆشـنبیری كورد كە 
بیـری لێخنـە و بووەتـە خۆفـرۆش و پیـاوی دەسـەڵات و جاسـووس و پیاوخـراپ، لەجیاتـی 
ئـەوەی ببێتـە پەپوولـە دەبێتـە گـورگ و سەگسـار. لـەم چیرۆکـەدا چیرۆکنـووس سـوودی 
لـە حیكایەتـی فۆلكلـۆری و خورافـەی كـوردی و میتۆلۆجیـا وەرگرتـوو و كردوویـە بـە هێـا 
و ئەودیـوی شـاراوەی دەقەكـەی. كەسـێتی سـەرەكی چیرۆکەكـە كـە لێخنبیرەكەیـە، شـاری 
جاڵجاڵـۆكان بـۆ سەگسـاری دۆنـاودۆن پێكـردووە. بەمـەش ئـەم دۆناودۆنـە كـە میتۆلۆجیایە 
دەكاتـە پاڵپشـتی دەربڕینەكانـی، هەروەهـا چەشـنی حیكایەتـی كـوردی كەسـی سـەرەكی 
چیرۆکەكـەی دەكاتـە شـای دارسـتانان، كەچـی شـێر بچووكـی دەكاتـەوە و دەبێتـە گـورگ و 

سـیخوڕ، ئـەوەش هـەم بـۆ مەبەسـتی هێـا و هەمیـش بـۆ نوێـكاری لـە چیرۆکـدا بـەكاری 
هێنـاوە، ئەمـەش دۆخ گۆڕینی كەسـی سـەرەكییە لـە چیرۆکەكـەدا، دەبێتە گیانـدار و دڕندە، 
دوایـی دۆخـی دەگـۆڕن و دەگەڕێتـەوە بنیادەمێكـی ئاسـت نـزم وەك دەڵـێ: (ڕوخسـاری 
گەڕایـەوە نـاو ئاوێنەكـە، ئۆقـرەی نەگرت و بەخۆی گوتـەوە: (ئەڵبەتە هیـچ زیندەوەرێكم لە 
مێشـكدا نەبـووە، بۆیـە شـای جاڵجاڵـۆكان، بـۆ سەگسـاری دۆنای دۆنـی پێكـردم) چاوقایانە 

دانوشـتایەوە بەردەكـەی هەڵگـرت)(١٨).
لـە چیرۆکی (ئاوێنە)شـدا سـوودی لـە میتۆلۆجیا وەرگرتـووە و (خدری زینـدە)ی مەزراندووە 
و لـە میتۆلۆجیـای جیهانیشـدا (نەرسـیس)ی بـاس كـردووە. هـەر لـەم چیرۆکـەدا بیروباوەڕی 
كۆنـی كـوردەواری و جنۆكـە، یـان لەمەچێر، ئەو (ئەوانگـەل)ی گەرمیانـی بەكارهێناوە كە لە 
زۆر سـەیركردنی ئاوێنـەدا گوتـراوە وەك دەڵێ: (وشـەكانی نەنكم لە گوێمـدا تۆمارە. دەیوت: 

ئـەوی زۆر سـەیری ئاوێنە بـكات، ئەوانگەل دەپەڕنە سـەری و...)(١٩).
لـە چیرۆکـی (گـەڕان بـە دوای....)دا میتۆلۆجیـای ئـادەم و حـەوای مەزراندووە: (سەرسـامیی 
لاسـوور  سـێوێكی  بێـزووی  حـەواش  دەڕازێنێتـەوە-  درەختەكـە  ناوقـەدی  -مارەكـە  ئـادەم 

دەكات)(٢٠).
لـە چیرۆکـی (بـێ ژێر بێ)شـدا لەسـەر شـێوەی حیكایەتـی كـوردی، حیكایەتێـك دەگێڕێتەوە 
كـە بـۆ مەبەسـتی هێـا و نوێـكاری دەیخاتـە نـاو بونیـادی گێڕانەوەكـەی وەك دەڵـێ: (با لە 
سـاكارەوە بـۆی بچـم، حیكایەتێكـی خۆشـتان بـۆ بگێڕمـەوە.. جارێكیـان.. (بـوون بـە گـوێ) 
هەبـوو نەبـوو، كـەس لـە خـوای گەورەتـر نەبوو، كەسـیش لـە پەڕەسـێلكە درۆزنر نەبـوو...)

.(٢١)
نموونـەی تریـش لـە چیرۆکەكانـدا زۆرن، بـەڵام ئەگـەر هەموویـان بـاس بكەیـن و یەكە یەكە 
ئـەم تـەوەرە لـە چیرۆکەكانـی سـەڕاجدا هەمـوو نموونـەكان بخەینـە ڕوو باسـێكی تایبەتـی 

پێویستە. سـەربەخۆی 

ج- میتاچیرۆک وەك شێوازێكی نوێی دنیا و بایەخپێدانی لای سەڕاجدا:ج- میتاچیرۆک وەك شێوازێكی نوێی دنیا و بایەخپێدانی لای سەڕاجدا:
ع. سـەڕاج وەك چـۆن لـە ڕۆمانەكانیـدا لـە بەكارهێنانـی میتاڕۆماندا لێهاتوو و دەستپێشـخەر 
ئـەم هونـەرەی بـە جوانـی تاقـی كردۆتـەوە و تیاشـیدا  و كارامەیـە، لـە چیرۆکەكانیشـیدا 
سـەركەوتووە، چونكـە ئـەم شـێوازە، یـان ئـەم تـەرزە نووسـینە وردبینـی و توانایـی و زانینـی 
دەوێ، بـەڵام سـەڕاج خـاوەن ئەزموونێكـی زۆرە لـەم بـوارەدا. لـە چیرۆکـی (ئـەو پیـاوەی 
زوو سـەری سـپی بـوو)دا، چیرۆکنـووس كەسـی سـەرەكی چیرۆکەكـە و (مـن)ی بگێـڕەوەی 

چیرۆکەكـە تێكـەڵ یەكـر دەكات، لەبـەر ئـەوەی خـۆی دەڵێ (كە خـۆم لەودا دەبینـم) كاتێ 
كە وەك نووسـەر قسـە لەگەڵ خوێنەردا دەكات، هەروەها وەك چیرۆکنووسـیش قسـە لەگەڵ 
كەسـی سـەرەكی چیرۆکەكـە دەكات، ئەمـەش یەكێكـە لـە ڕەگەزەكانـی میتاچیـرۆک وەك 
دەڵـێ: (جیاوازیـان ئـا لێـرە دایـە. ئەمـن دەق بـە پێچەوانـەی تۆوە ئامـاژە بـۆ بارێكی دیكە 
دەكـەم و بـە هەڵەشـەیی نـاوی لـێ نانێـم و گێانـەش زاراوەی بۆ ناتاشـم. جا با لـە نووكەوە 
بـۆی بچـم. قسـەی خۆمـان بێـت، جارێـك و دووان پیا دەچمـەوە و تێكەڵاوی هەیـە لە نێوان 
كەسـی سـەرەكیی چیرۆکەكـە و منـدا، چونكە خۆم لـەودا دەبینم و ئەویش لە سـەردەمێكدا، 
منێكـی بەدبەخـت بـووە. سـەرەتای چیرۆکەكـە لـەوەوە سـەری هەڵـدا كـە...)(٢٢). یانیـش 
كاتـێ وەك چیرۆکنـووس لەگـەڵ خوێنـەر دەدوێ و خـۆی بە خوێنـەر دەناسـێنێ و گفتوگۆ و 
ڕوونكردنەوەش دەداتە خوێنەر و خۆی وەك كەسـێكی سەرسـپی دەناسـێنێ ئەمەش سـەڕاج 
خۆیەتـی وەك دەڵـێ: (لێرەدا بەسـەرهاتی بایـز كۆتایی هات. ئەمنیش دوایـی بە چیرۆکەكەم 
دێنـم تكایەكـم هەیـە لـە تـۆی خوێنـەر، لـە پاشـە ملمـدا، نەڵێـی: كاكـی نووسـەر بـە ڕۆژی 
نیـوەڕۆ چەواشـەم دەكات و بـە وشـە دەیـەوێ بمانهاوێتـە نـاو تەنـی جاڵجاڵۆكـەوە، چونكـە 
سـەری خـۆی سـپی بـووە و داكۆكـی لەسـەر چەرمـووان دەكات. لەوانەیشـە بفەرموویـت: 

ئەمـە كەی چیـرۆک بـوو؟...)(٢3).
سـەرەتای  لـە  وەك  بەكارهێنـاوە،  میتاچیرۆکـی  تـەواو  (چیرۆكنووس)یشـدا  چیرۆکـی  لـە 
چاپتـەری دووەمـی چیرۆکەكـەدا خـۆی لـە خوێنـەر ئاشـكرا دەكات و لـە هەمـان كاتیشـدا 
كەسـێتی  ناسـینەوەی  نیشـانەی  و  دەكات  چیرۆکەكـەی  تەكنیكـی  و  هونەركاریـی  باسـی 
خۆیشـی كـە سـەر چەرمووەكەیەتـی لـە خوێنـەر ئاشـكرا دەكات و دڵنیـای دەكات كـە ئەوە 
سـەڕاجەكەی لەمـەڕ خۆمانـە، خـۆی لە خوێنەر ئاشـكرا دەكات و باسـی هونەرەكانی چیرۆک 
بەگشـتی و تەكنیكـی چیرۆکەكـەی خـۆی دەكات وەك دەڵێ: (ئەو سـەر چەرمووەی دەیەوێ 
(چیـرۆک) بنووسـێت منـم كـە لـە حەڤـدەی مانگـی یەكەمـی ئـەم سـاڵەدا، بەندەی بـە ئێوە 
ئاشـنا كـرد. وەلـێ ئـەوەی نووسـیومە، چیرۆکـە و چیـرۆک نییـە. بێگومان گەوهـەری چیرۆک 
هەڵوێسـتەكەیەتی بۆیـە لاوەكییانـە گوێـم داوەتـە شـیرازەی سـەرەتا و گـرێ، یـان ترۆپـك و 
كۆتایـی. گـرێ ئاوێزانی ڕسـتە و وێنەكانە. تڕۆپكیش بە پەنهانی وا لەناو گشـت هەسـتەكاندا. 

قسـەكردن و دیالـۆگ نییـە لەبـەر ئـەوەی كـەس متەقی بـۆ نەكـرا...)(٢4).
لـە چیرۆکـی (مـام وسوو)شـدا بـە تـەواوی پەیـڕەوی شـێوازی میتاچیرۆکـی كـردووە و هـەر 
لـە دەسـتپێكی چیرۆکەكـەوە كـە چیرۆکنووس، واتا سـەڕاج خـۆی بگێڕەوە و چیرۆکنووسـە و 
چیرۆکنووسـێكی تـر دەئافرێنـێ و فێـری دەكات ك سـەرەتای چیرۆکەكـە وا بنووسـێت، واتـە 

فێـری چیرۆكنووسـیی دەكات و سـەرەتای چیرۆکەكەشـی بـۆ دیـاری دەكات و لـە هەمـان 
كاتیشـدا فێـری بەكارهێنانـی پەراوێـزی دەكات وەك دەڵـێ: (باران دەبارێ دەبوایە سـەرەتای 
چیرۆکەكـە بـەو ڕسـتەیە دەسـت پـێ بـكات.. دەبوایـە ژمـارە (١)ی لـە پـاڵ دابنێـم و لـە 
پەراوێـزەوەش، بـە چەنـد دێڕێك پەنجەی بۆ ئاڕاسـتە بكـەم..)(٢٥). ئینجـا چیرۆکنووس فێری 
چیرۆکنووسـەكەی نـاو چیرۆکەكـە دەكات كـە وا بنووسـێ و ڕسـتەكە دادەڕێـژێ كە خۆیشـی 
داڕشـتنی چیرۆکەكەیـە و بەشـێكە لـە گێڕانـەوەی بگێـڕەوەی چیرۆکەكە، ئینجا باسـی كۆتایی 
(لـە كۆتایـی چیرۆکەكەشـدا  ئینجـا دەڵـێ:  وابینووسـیایە،  چیرۆکەكـە دەكات كـە دەبوایـە 
ویسـتم مـام وسـوو لادەم و لـە جێگاكـەی بنووسـم چیرۆکـی پەراوێـز...)(٢٦). ئینجـا باسـی 
پێشـەكی نووسـینی چیرۆکەكە دەكات و دەبێتە كەسـێكی ناو چیرۆکەكە و وەك چیرۆکنووس 
و چیرۆکنووسـی نـاو چیرۆکەكـە لەگـەڵ مـام وسـوو قسـە دەكات و پێدەكەنـێ و مام وسـوو 
زەردەبزەیەكـی هەڵوەرانـد و خـۆی لـێ گێـل دەكات. لـە كۆتـا بەشـەكانی چیرۆکەكەشـدا 
لەگـەڵ خوێنـەر دەدوێ و خـۆی لێ ئاشـكرا دەكات، ئەمەش سـیایەكی میتاچیرۆکە: (منیش 
لەبـەر ئـەوەی سـەری تـۆ نەیەشـێنم لە كەلـی شـەیتان دابەزیم و...تـاد)(٢٧)، یان كـە دەڵێ: 
(بەڵـێ لـە گەڵتانـم كـە نـاوەڕۆك شـتی وای دەوێ)، یاخـود وەك دەڵـێ: (ئـەم مـام وسـووە 
ڕەمەكییـە، سـەبارەت بـە هەڵەشـەیی خـۆی تۆشـی لـە ناوەڕۆكەكـە كـرد)(٢٨). لـە بـواری 
میتاچیرۆکـدا، سـەڕاج بایەخێكـی زۆری بـە چیرۆکەكانی داوە و دەشـتوانم بڵێـم پێش هەموو 
لـە هونـەری چیرۆکنووسیشـدا  و  ئـەو شـارەزایە  كـورد كەوتـووە، چونكـە  چیرۆکنووسـانی 
ئەزموونـی زۆرە، بۆیـە تەنیـا باسـی ئـەو چەند نموونەیەمان كـرد، لەبەر ئەوەی هـەر لایەنێك 
لـەم لایەنانـەی كـە لـە چیرۆکەكانـی ع. سـەڕاجدا لێیـان دەدوێیـن ئـەوە دەهێنن كـە بكرێن 

بـە تـەوەرە و باسـی سـەربەخۆ و بـە دوورودرێـژی لێیـان بدوێین.

د- بەكارهێنانی مۆتیڤ لە گێڕانەوەی چیرۆکەكانیدا:د- بەكارهێنانی مۆتیڤ لە گێڕانەوەی چیرۆکەكانیدا:
لـە هەندێـك چیرۆکیـدا سـەڕاج بـۆ گێڕانـەوەی تێـای چیرۆکەكـەی بـە شـێوەی گێڕانـەوەی 
ئاسـایی جاران نانووسـێ، بەڵكو پشـت بە چەند مۆتیڤێك دەبەسـتێ و لێكیان دەبەسـتێتەوە 
و شـان بـە شـانی تەكنیـك و شـێوازەكانی تـری چیـرۆک پـەرە بـە جوانـكاری و هونـەركاری 
چیرۆکەكـەی دەدات. لـە چیرۆکـی (بـە خەلوزیـش نیـگار دەكێشرێـت)دا دیمەنـی وێنەداری 
پـڕ لـە مەبەسـتی دروسـت كـردووە، كـە دەكـرێ وەك مۆتیـڤ لـە چیرۆکەكـەدا ببینرێـت، بۆ 
نموونـە ئـەم مۆتیڤـەی كـە بـۆ هێـا و مەبەسـت داینـاوە كـە كەسـانی شۆڕشـگێڕی دنیـا و 
عەرەبـی لەنـاو مۆتیڤەكـەدا دەكاتـە دەربڕینـی ئـەم دیـوی چیرۆکەكـە و جیهانبینـی خـۆی 

لەنـاودا دەردەبـڕێ و دەیداتـە دەسـت خوێنـەر وەك دەڵـێ: (دەمیـش لە گیڤـارا و كەنافانی 
و هۆشـی منـە دەسـوێ...)(٢٩). لـەم چیرۆکـەدا گێڕانـەوە، بە دیمـەن و بەش بەشـە، كە (٧) 
دیمـەن هەیـە، ئـەم دیمەنانـە وەك مۆتیـڤ خراونەتـە نـاو گێڕانەوەكـە، هـەر دیمەنێـك بـۆ 
خـۆی مۆتیڤێكـە و وەك چیرۆکـی جیـا جیـا لەوانـی تـر جیـان و پێكـەوەش دەبـن بـە تێـاو 

چیرۆکەكە. بونیـادی 
لـە چیرۆکی (س)دا سـەڕاج ئەگەرچی سـوودی لە بابەتێكی شـێخ مـارف بەرزنجی وەرگرتووە 
(لـە ئەلفـەوە تـا یـێ هەمـوو شـتێكی لێ پێـك دێ) كە دوایـی لە ئەزموونی سـەڕاجدا باسـی 
دەكەیـن، بـەڵام مۆتیڤێكـی لـە ژیانـی لەتیـف حامیـد بەرزنجـی وەرگرتـووە و كردوویـە بـە 

گێڕانەوەكەی(3٠). بونیـادی 
هەروەهـا لـە چیرۆکی (بارام ناوێك هەبوو)شـدا كاری بە مۆتیـڤ كردووە، ئەو لەم چیرۆکەدا 
خـۆی لە سـێیانەی مۆپاسـانی جـاران ڕزگار كردووە (سـەرەتا، گرێچن، كۆتایـی)، دەتوانم بڵێم 
لای چیرۆکەكانـی سـەڕاج نەمـاوە، بەڵكـو چیـرۆک لای ئـەو بەتایبەتیـش ئـەم چیرۆکـەی لـە 
چەنـدان مۆتیـڤ پێكدێـت و بەنـاو یەكـردا دێـن و دەچـن و تێكـەڵ یەكـر دەكرێـن، لـە 
هەندێـك ئـەم مۆتیڤانـە دەكەونـە ناو ناونیشـانە لاوەكییەكان و لـەم چیرۆکانەشـیدا كە یەك 
بیـن نـووسراون، دیمـەن دوای دیمەن دەبن بـە مۆتیڤ و لەنێو زمانە شـیعرییە 
تایبەتەكـەی سـەڕاجدا یـاری لەفـزی و هونـەری لەگـەڵ خوێنـەردا 
دەكـەن، كـە لـە كۆتایـی چیرۆکەكـەدا گوتـاری مانـا، پەیام و 
جیهانبینـی دەق دەگەیننـە خوێنەری شـارەزا و ڕۆشـنبیر 
واتـە ع. سـەڕاج چیـرۆک بـۆ خوێنـەری دەسـتەبژێر 

دەنووسێ.

پێكهاتـەی  وەك  خەیـاڵ  و  فانتازیـا  پێكهاتـەی هــ-  وەك  خەیـاڵ  و  فانتازیـا  هــ- 
چیرۆکـدا: لـە  چیرۆکـدا:نوێكاریـی  لـە  نوێكاریـی 

بەكاردێنـێ،  فانتازیـا  جۆرەكانـی  هەمـوو  سـەڕاج 
خەیاڵـی  تێكـەڵ  فانتازیانـە  ئـەم  جـار  هەندێـك 
هەندێـك  لـە  و  دەبـن  چیرۆکنـووس  بەرزەفـڕی 
چیرۆکیشـدا پشـت بـە ئەفسـانە و خورافـەی دنیـا 
و كـوردی دەبەسـتێ كـە چەشـنی فۆلكلۆرییەكەی 
ئاسـتی  دەیخاتـە  و  دەكات  دروسـتی  خـۆی 

سـەرووی واقیـع و شـێوەی سەیروسـەمەرە و عاجباتـی لـێ دروسـت دەكات. لـە چیرۆکـی 
(لـە گازینـۆی پەرلەمانـدا) دەمانباتـە نـاو فانتازیـای دیمـەن (چەنـد كەللەسـەرێك لـە یـەك 
نزیـك بوونـەوە، لێوێكیـش بـە ئاسـتەم بزوا، لـە ناكاو چـاوەكان بوونە نیشـانەی سەرسـوڕمان 

پرسـەك)(3١). و 
لـە چیرۆکـی (دانپیانان)یشـدا فانتازیای دیمەن دروسـت دەكات، چونكە چیرۆکەكە خۆیشـی 
سـوودی لە سـینەما و تەكنیكی سـیناریۆ وەرگرتووە كە بریتییە لە دروسـتكردنی دیمەن وەك: 
دواییـن دیمـەن، دیمەنـی ناوەنـدی، دیمەنـی یەكەم، لەنـاو دیمەنـی ناوەندیـدا. مەنارەكەی 
خانەقای شـاری هەولێـر، دەبەنە بەردەم دادگا لێرە مەنارەكـە دەكاتە بوونەوەرێك، هەروەها 
حاجـی لەقلەقەكـە ئەوەنـدە بەرز دەبێتەوە دەبێتە بەشـێك لە ئاسـانی هەولێـر وەك دەڵێ: 
(چونكـە شـوێنەكە هەرمێنـە و... ڕۆژی ڕووناكـە حاجـی لەقلەقـە باوكەكە، بەرزبـۆوە... بەرز 
بـۆوە.. بـەرز بـۆوە، لـە چـاوان ون بـوو.. تـاوا.. تا.. وا.. یـە...وە بووە بەشـێك لە ئاسـانی ئەو 

هەولێـرە كەونـە.. ئاسـان... ئـاس.. مان.. مان. مـان.. ن ن ن.. مان و نەمـان ن ن ن)(3٢).
لـە چیرۆکـی (كۆمەڵگـەی ئاسنین)یشـدا سـەرلەبەری چیرۆکەكـە لەنـاو فانتازیـا و خەیـاڵ و 
دیمەنـی فانتـازی و سـەیر و سـەمەرەدا غـەرق بـووە. لـەم دیمەنـە فانتازییـەدا كـە دیمەنـی 
شـارەكە ئەوپـەڕی دیمەنـی فانتازییایـە وەك دەڵێ: (جا شـارەكە دیمەنێكـی ڕەنگینی هەبوو. 
زەلامێكـی سـەوز منداڵێكـی سـووری بـەدواوە! مرۆڤێكـی ڕەنگاو ڕەنـگ ژنێكـی ژەنگاویی لە 
پێـش!! زۆری واشـم دی دەسـتێك، یـا پایەكـی ناتـەواو بـوو)(33). هـەر لـەم چیرۆکـەدا كـە 
هەمـوو فـەزا و دیمـەن و گێڕانـەوە و تێـای چیرۆکەكـە لەنـاو فانتازیا و خەیـاڵ و خورافەدا 
كـە  دەكات  دروسـت  خەیاڵكـراو  شـارێكی  فانتازیـادا  لەوپـەڕی  چیرۆکنـووس  داپـۆشراوە، 
خەڵكەكـە و شـتەكانی جیـاوازن لـە واقیـع و كەسـانی ئـەم شـارە لـە ئاسـن و مـس و پۆڵان و 
خواردنـی شـارەكەش ئاسـن و مـس و فافۆنـە. لـەم شـارەدا، لـە كونجێـكا بـە سـاڵاچووییەكی 
پەككەوتـە خـۆی لـێ مـەڵاس دابـوو كـە خەڵوەكێشـە و خێرخواكانیـش لـەم شـارەدا چەنـد 
و  دەخـوات  كاتژمێـر  بورغویەكـی  ڕۆژێ  كـە  خەڵوەكێشـە  بـەو  دەدەن  بەنزیـن  دڵۆپێـك 
خێرخـواكان خوایـان ئـەو كەرەسـتانەیە كـە دەیخـۆن دوا پرسـیاریش لـەم چیرۆکـە ئەوەیـە 
كـە لـە چیرۆکنـووس كردوویەتـی بـە پرسـیار لـە پیرەمێردەكـە و وەڵامەكەشـی بـۆ خوێنـەر 
جێهێشـتووە لـە كۆتاییەكـی كـراوەدا وەك دەڵـێ: (لـە هەمووشـی گرانـر، دەرفەتـی ئـەوەی 
نـەدام كـە لـەو پیرەمێردەكـە بپرسـم بۆچـی ئـەو نەبووبـوو بـە ئاسـن؟)(34). ئـەم چیرۆکـە 
پڕیەتـی لـە دیمـەن و ڕووداو و ڕسـتە و پەڕەگرافـی سەیروسـەمەرە و ئـەم كۆتاییـەش وا لـە 
خوێنەریـش دەكات كـە بپرسـێت بۆچـی لەم شـارەدا هەمـووان بوونەتە ئاسـن و مس و پۆڵا، 

تەنیـا ئـەو بەسـاڵاچووە خەڵوەتكێشـە لە كونجێكـی شـاردا دەژی و نەبۆتە ئاسـن، ئەمەش وا 
دەكات كـە خوێنەریـش تێكەڵـی نـاو فانتازیـای چیرۆکەكـە بێـت و وەڵامێك، یـان كۆتاییەكی 
فانتـازی بـۆ چیرۆکەكـە دابنێت، ئەگـەر خوێنەرە زیرەكەكە بـڕوای بە دانانـی كۆتایی چیرۆک 

هەبوو.
لە چیرۆکی (كانییەكەی زاموا)شدا لەسەر شێوەی ئەفسانە و خورافەی كوردی كە سەرەتاكەی 
وەك شـێوەی حەقایەتخوانـی جـاران، بە هەبوو نەبوو لە زاموادا، بە خەیاڵ دەكاتە شـوێنێكی 
خەیاڵكـراو تـا بیكاتـە هێـا بۆ تێـای چیرۆکەكـەی، چونكـە ڕووداوەكانـی نـاو چیرۆکەكە لە 
سـەروو واقیعەوەیـە و بـە عاجباتـی دەچێـت، چونـك كانیەكـە لـە چـاوان ون دەبێـت لبـەر 
ئـەوەی ئەژدیهایـەك كـە لـە ئەفسـانەی كوردیـدا هێـای شـەڕانگێزییە بینـی بـە كانییەكەوە 
دەنێـت و كەسـێتی سـەرەكی چیرۆکەكـەش كانییەكـە وەك بوونەوەرێـك دەخوڵقێنـێ و وەك 
گیانـی لەبـەردا بێـت هـاوار دەكات و لاڵانەوەی لێ دەبیسـتێ (ئا بەم گوێیانـەی خۆم، هاوار 
و لاڵانـەوەی كانییەكـەم بیسـت. ئەژدیهاكـەش دەیهووشـاند و لـە دەم و كەپوویـەوە، بڵێزەی 
ئاگـر دەردەچـوو!!)(3٥). لـە كۆتایـی چیرۆکەكەشـدا كانییەكـە وەك هێای ژیـان و مانەوەی 
میللەتێـك كـە لـەم چیرۆکـەدا هێـای خاپووركردنی كوردسـتانە لەلایـەن ڕژێمـی دیكتاتۆری 
عێـراق و دەمانخاتـە ناو هاوكێشـەیەكەوە كـە ئاخۆ دەبێ لە ڕووی فیزیكییـەوە كانییەك، یان 
میللەتێـك ژیانـی لێ بسـەنرێتەوە ئەمەش دروسـتكردنی دیمەنێكی سەیروسـەمەرەییە كە لە 
كەرەسـتەی ئەفسـانەی كوردیـدا وەك بەكارهێنانـی هێاكانـی شـەیتان، ئەهریمـەن، دڕنـدە، 
ئەژدیهـا، بۆنـی سـێوی كـوڵاو كـە هێـای كێمیابارانكردنـی كوردسـتانە، كانـی، گەردەلـوول، 
دەعبـا... تـاد. بمانخاتـە نـاو تەشـقێكی ئەفسـانەیی و لـەم چیرۆکـەدا بـە مەبەسـتی تەكنیـك 
و جوانكاریـش لـە گێڕانـەوەی ئاسـایی جـاران دوورمـان بخاتـەوەو نوێكاری خـۆی بگەیەنێتە 
خوێنـەری زیـرەك. لـە چیرۆکـی (كاو)یشـدا (سـین)ی كەسـێتی سـەرەكی چیرۆکەكـە كاوی 
سـەخرەجنی دەخرێتـە سـەر كـە كاوێكی خودی سـلێان پێغەمبـەرە و سـیحرئامێزە، چونكە 
كاتـێ لەسـەر دەكـرێ لـە پێش چاو ون دەبێت، ئەمەش پشـت بەسـتنە بە خورافـەی كوردی، 

لـە هەمـان كاتیشـدا پێوەندی بـە میتۆلۆجیـاوە هەیە.
ع. سـەڕاج لە زۆربەی چیرۆکەكانیدا پشـت بە فانتازیا و ئەفسـانە و خورافە و سەیروسـەمەرە 
و عاجباتی كوردی دەبەسـتێ، لەگەڵ ئەمەش لە زۆر چیرۆکی تریشـیدا سـوودی لە ئەفسـانە 
و سەیروسـەمەرەی دنیا و میتۆلۆجیا و خورافە و تەنانەت فانتازیای دنیاش بەسـتووە، یانیش 
خـۆی بـە خەیاڵـی خـۆی چ لەسـەر شـێوەی ئەفسـانە و خورافـەی دنیـا و چ لەسـەر شـێوەی 
فانتازیـای چیرۆکنووسـانی دنیـا هەمـوو شـێوەكانی فانتازیا لـە چیرۆکەكانیدا خۆی دروسـتی 

دەكات، هەندێـك جاریـش لـە چیرۆکی دنیـا و میللەتـان و ئەدەبی جیهانیـدا وەری دەگرێت 
و دەیكوردێنـێ، واتـە بیرۆكـە فانتازییەكـە وەك خـۆی ناخاتـە نـاو چیرۆکەكـەی، بەڵكـو وەك 
بیرۆكەیـەك وەری دەگرێـت و شـتێكی نوێـر و جیاوازتـری لێوەردەگـرێ. دەبێ ئـەوەش بڵێم 
كـە عەبدوڵـا سـەڕاج، لە بەشـێكی گرنگی نوێـكاری و ئەزموونگەرییەكەیدا پشـت بە فانتازیا 
و ئەفسـانە و خورافـە و خەیاڵ دەبەسـتێ و دەیكاتـە بونیادی نوێی گێڕانـەوەی چیرۆکەكانی 
كـە لەگـەڵ چیرۆکنووسـانی تـری كـورد جیـاواز و بەڵكـو لـەم بـوارەدا شۆڕەسـوار و كارامـە 
و لێهاتـووە و خـۆی لـە نـەوەی خـۆی و پێشـری خۆیشـی جیاكردۆتـەوە و بۆتـە بەشـێك 
لـە بونیـادی چیرۆکەكانـی و بنەمایەكـی پتـەو بـۆ جوانـكاری و نوێگـەری و ئەزموونگەریـی 

چیرۆکەكانی.
سـەڕاج مەبەسـتی نییـە لـە چیرۆکەكانیـدا تەنانـەت لـە ڕۆمانەكانیشـدا واقیـع وەكـو خـۆی 
فۆتۆكۆپـی بـكات و بیگوازێتـەوە، چونكـە ئـەم جـۆرە نووسـینە لـە چیرۆکنووسـیدا تەنانـەت 
چیرۆکنووسـی ئاسـت نزمیـش دەتوانێ بیـكات، بەڵام ئەو واقیعەكە ئەوەنـدە جوان دەكات و 
بەرگێكـی هونـەری پـڕ لە خەیـاڵ و فانتازیای بە بـەردا دەكات، ئەگەر خوێنەر لە واقیعیشـدا 
دیبێتـی، دەزانـی لای سـەڕاج گـۆڕاوە و جۆرێكی تـرە و هونەرە، یان كارێكـی هونەری بەرزە، 
چونكـە هونەریـش وەكـو پروسـت دەڵـێ: (بریتـی نییـە لـە پیشـاندانی واقیعـی بەردەسـت، 
یـان گوزارشـت كـردن لـە هەنـدێ هـزری پێشـینە، بەڵكـو دووبـارە داهێنانـەوەی واقیعـە بە 
گواسـتنەوە و دانانـی لـە ئاسـتی خەیـاڵ و دەربڕیـن و شـێواز)(3٦). فانتازیـا و خەیاڵ لای ع. 
سـەڕاج ئەوەنـد بەكارامەیـی ئیشـی بۆ كـراوە، خوێنەر تووشـی سەرسـوڕمان دەكات و بڕوای 

پـێ دێنێـت و چێـژ و جوانـی دەخاتە نـاو دەقەكەوە.

و- زمان وەك تەكنیك و بونیادی نوێكاری چیرۆک:و- زمان وەك تەكنیك و بونیادی نوێكاری چیرۆک:
سـەڕاج لـە هەمـوو چیرۆکەكانیـدا بایەخێكـی تایبەتـی بـە زمـان داوە، چ وەك توخمێكـی 
گرنگـی تەكنیـك و چیـش وەك جوانـكاری و دامەزراندنـی بونیادێكـی هونـەری و سـتایلێكی 
جیـاواز و بـوون بـە مۆركێكـی چیرۆکەكانـی ئـەو و لـە هەندێـك چیرۆکیشـدا زمـان دەبێتـە 
گیانێكـی زینـدوو و داڕشـتنی فۆڕمێكـی نـوێ و جیـاواز، دەتوانـم بڵێم كە سـەڕاج لە داڕشـن 
و زمانـی نووسـینی چیرۆکـدا لـە ئەدەبـی كوردیـدا لـە هەمـوو چیرۆکنووسـەكانی تـری كورد 
جیـاوازە، بەڵكـو لـە هەندێك چیرۆکدا ئەوەندە چڕ و شـیعری و كوتبڕییـە، هەموو خوێنەرێك 
ناتوانـێ تێـی بگات، بەڵكو خوێنەری زیرەكیش تووشـی سەرسـوڕمان و سەراسـیا دەكات، بۆ 
نموونـە لـە چیرۆکـی (چیرۆکنـووس)دا چیرۆکنووس لەنـاو بونیادی چیرۆکەكەیدا باسـی زمانی 

سـەختی خـۆی دەكات و دەڵـێ: (بـۆ پتەوكردنـی دەربڕینەكانـم پێـم دەڵێـن: (زمانەكـەت 
جەنگەڵێكـی چـڕ و سـامناكە!) بەرگوێـم كەوتـووە (وشـەكانی بەرداشـن و وێنەكانـی ڕك و 
سـەخن...هتد) منیـش وەڵامـم هەر ئـەم بووە: بۆ چ زمان زمانی وشـە و قورگـە!؟ ئەی زمانی 
ڕەنـگ و هێـڵ و هیـن! ئـەی زمانـی پەتـی و پـاراوی بێدەنگـی: ئـەوەی دەمـەوێ بیدركێنـم 
ئاشـكراو دیـارە وەكـو كۆترێكی سـپی بـێ لەناو سـەوزەڵانێكدا. گوناحی من چییـە ئەگەر ئەو 
كۆتـرە باڵـی پێكرابێـت و لەپێـش چـاوی ڕاوكـەر خـۆی مـەڵاس دابێـت. ئـەز پـڕ بـە دڵ حـەز 

دەكـەم خامەكـەم ژیانـی لـێ بتكـێ و قوزاخەی ئەویـن و جوانـی بڕەنگێنـێ...)(3٧).
لـە چیرۆکـی (هەشـت و نیـوی بەیانـی - هەشـت و نیـوی شـەو)دا گێڕانـەوی چیرۆکەكـە 
ئەوەنـدە كورتبـڕی تێـدا كراوە، خوێنەر هەسـت بـەوە دەكات ئەوەی دەیخوێنێتەوە شـیعرە، 
یـان ڕسـتە و بڕگـەی شـیعریین وەك دەڵـێ: (كات جووتـێ دەسـتاڕی پێـوە شـەتەك درابـوو)

(3٨). یـان لەجیاتـی وەسـفێكی درێـژی دەربڕیـن بـەم كورتكردنەوەی ڕسـتە و بە گوزارشـت 
ڕاڤەیەكـی حاڵەتـی تووڕەبوونـی مامۆسـتاكەمان بۆ دەگێڕێتـەوە وەك دەڵـێ: (تووڕەییەكەی 

بەیانیـم (كـە قەیرانێكـی ڕەش بـوو) هەڵوەرانـد..)(3٩).
ع. سـەڕاج ئەوەنـدە بایـەخ بـە شـیعرییەتی نووسـین دەدات، كـە توانیویەتـی بـە كورتبڕی و 
هەڵبـواردن لـە چیرۆکنووسـیدا نـاو دەربكات، هەندێك جێگـەی گێڕانەوەی، یـان لە هەندێك 
بڕگـە و پەڕەگرافـدا وەك پەخشـانێكی شـیعری نـووسراوە وەك هـەر لـەم چیرۆکـەدا دەڵـێ: 
(شـەوێكی بـێ ئەسـتێرە بـوو، ئەتانتیكـی دەروونـم تێنـووی دڵۆپـێ ئـاوی شـیرین بـوو. لـە 
بۆشـاییدا هەڵواسرام. هێرۆشـیای چـاوم نوقاند. لە باخەڵیشـمەوە ناسـنامەم دەركرد..)(4٠). 
لـە چیرۆکـی (بێدەنگیش زمانی هەیە) چیرۆکنووس لە وەسفیشـدا كورتكردنەوەی لە وەسـف 
كـردووە و ئـەوەی جـاران وەسـف كردنەكـەی بـە لاپەرەیـەك، یان نیـو لاپەڕە دەنووسـی، ئەو 
لـەم چیرۆکـەدا وەسـفەكەی بـە دوو دێـڕ نووسـیوە وەك دەڵـێ: (دیسـانەوە خەجـە - بـۆ 
ئـەوەی زمانـی خۆی نەگەزێـت، دەستەسـڕێكیان ئاخینوەتە دەلاقـەی دەمیـەوە...)(4١). لەم 
چیرۆكـەدا دەبینیـن كـە زمان پێكهاتەی سـەرجەم چیرۆكەكەیە و ڕووداو نییـە، تەنیا دەربڕین 
و هێـا و ئامـاژە هەیـە، لەنـاو زمانێكی پڕ لە شـیعری و سـفت و سـۆ ڕازێنراوەتـەوە، ئەمەش 
هـەم بـۆ جوانـی و ئیسـتاتیكای دەقـە و هەمیش بـۆ دەربڕیـن و گوتاری مانـا، هەمیش وەك 
نموونـە و مۆدیلێكـی نـوێ و ئەزموونێكـی جیـاواز لـە چیرۆكنووسـیدا. لـە چیرۆکـی (لاكێشـە 
ڕووناكەكان)یشـدا شـیعریەتی نووسـین بە گێڕانەوەی چیرۆکەكەدا دەبیـنرێ، چونكە زۆربەی 
چیرۆکەكـە هەمـوو بونیادی چیرۆکەكە دەچێتە ناو شـیعرییەتی نووسـین، وەسـف و داڕشـن 
و پەرەگـراف و ڕسـتە و دەسـتەواژە و هەمـوو داڕشـتنەكە پشـت بـە شـیعرییەتی نووسـین 

دەبەسـتێ، تەنانەت لێكدانەوەی پەرەگراف و دەسـتەواژەكانیش و دەربڕینەكانی نووسەریش 
مانـادار و هێـا ئامێـزن و شرۆڤەیـان دەوێ و پێویسـتی بـە خوێنـەری زیرەك هەیـە تا كۆد و 
شـیفرە و هێـاكان لێـك بداتـەوە و نوێـكاری و جیاوازییەكەی لەگەڵ چیرۆكی ئاسـایی جاران 
بداتـە خوێنـەری زیـرەك و بـە توانـا و بە سـەلیقە و بەشـدار لە بونیـاد و پێكهاتـەی چیرۆکدا.

نیـگار دەكێشرێـت)دا شـیعریەتی نووسـین بۆتـە پێكهاتـەی  لـە چیرۆکـی (بـە خەڵوزیـش 
نوێكاریـی چیرۆکنـووس و نموونـەی چەند دەربڕینێكی شـیعری، یان چەشـنی شـیعر بوونەتە 
جوانـكاری چیرۆكەكـە و لادانـە پاڵ نوێـكاری لە تەكنیك و تەنانەت دوورخسـتنەی خوێنەر لە 
وەسـفی زیـادە و گێڕانـەوەی زیادەو لە هەمان كاتیشـدا جوانكاری چیرۆكەكـە بەدیاردەخات 
وەك لـەم بڕگانـەدا بـە زمانێكـی شـیعرئامێز چڕكردنـەوە و هەڵبـواردن لـەم چەنـد نموونانەدا 
دەبینیـن: (لێـرەش هەر هەلاجی بە وشـەوە دەكـرد و دەكات)(4٢). یان: (لەنـاو گەردەلوولی 
سێكسـێكی ئاڵـۆزدا خـول دەخـواو دەخواتـەوە)(43). یـان: (لەوێـش و لێـرەش هـەر هەمـان 
پۆپەشـمین مـەودای بینینـی ئاسـۆی لـێ داپۆشـیبوو)(44). یـان: (دەنگـم كولێرەیەكی چەور 

بـوو و قەوزەیەكـی فێنك بـەری چاومی پۆشـی)(4٥).
لـە چیرۆکـی (لـە چایخانەی مەچكۆدا)ش هەمـان بایەخ بە زمان و چڕكردنەوە و شـیعرییەتی 
نووسـین دراوە، بـەڵام لـەم چیرۆکـەدا چیرۆکنووس زیاد لـەوەش شـێوە زاری هەولێر و زمانی 
توركانی خسـتۆتە ناو گێڕانەوەی چیرۆکەكەی، ئەمەش توانا و دەسـەڵاتی ع. سـەڕاج بەدیار 
دەخـات لـە زمانـدا و نموونەی چیرۆکی تریشـان زۆرن لـە بوارەدا، بەڵام ئەم نموونانە بەسـن 

بـۆ توانایی و دەسـەڵاتی بەهێزی سـەڕاج لە زماندا.

ی- ڕووداو وەك توخمێكـی تەكنیـك و جیـاوازی لـە چیرۆکـی نوێـدا و جۆرێكی تر ی- ڕووداو وەك توخمێكـی تەكنیـك و جیـاوازی لـە چیرۆکـی نوێـدا و جۆرێكی تر 
لای سەڕاج دا:لای سەڕاج دا:

لە زۆربەی چیرۆكەكانی عەبدوڵا سەڕاجدا وەك چیرۆکنووسانی تر مامەڵەی لەگەڵ ڕووداودا 
نەكـردووە، بەڵكـو لـە هەندێـك چیرۆکیـدا تەنانەت كەسـێتی سـەرەكی و ناسـەرەكییەكانیش 
نییـە، یـان كەسـێتییەكە مرۆڤیـش نییـە، گیانـدار، یـان تەنێـك، یـان بێگیانێك دەكاتە كەسـێتی 
سـەرەكی، یـان كەسـێتییەكانی تر، چونكە لـە چیرۆکەكانیدا بە زۆری ڕووداوی سـەرەكی نییە، 
بگـرە لـە هەندێـك چیرۆکیـدا تەنانـەت ڕووداویش نییـە، ئەوەی هەیـە، دروسـتكردنی چەند 
دیمەنێكـە، یـان چەنـد مۆتیڤێـك، یـان چەنـد بیرۆكەیـەك و دەخرێنـە نـاو دنیـای گێڕانەوەی 
چیرۆکنـووس و لەنـاو زمانێكـی شـیعری و هێاداریشـدا چیرۆکێكـی جیـاوازی لـێ دروسـت 
دەكات كـە لەگـەڵ چیرۆکـی نەوەكانـی پێشـر و بگرە لەگـەڵ زۆر لە چیرۆکنووسـانی نەوەی 

خۆشـی جیـاوازە. بـۆ نموونـە لـە چیرۆکـی (بـە خەڵوزیـش نیـگار دەكێشرێـت)دا ڕووداوی 
سـەرەكی نییـە، بەڵكـو بێگیانێـك كە چیرۆکنـووس بزمار و لقـەداری كردووە بە دوو كەسـێتی 
چیرۆکەكـە و بـە مەبەسـتی مانـا و هێـا و نوێـكاری قسـە دەكـەن، لـەم چیرۆکـەدا جگـە لە 
كەسـێتی سـەرەكی چیرۆکەكە ڕۆشـنبیرە و باسـی گیڤارا و كەنەفانی و هۆشـی منە و داروین 
و كۆنفۆشـیۆس و... تـاد دەكات لـە هەمـان كاتیشـدا دیاڵۆگێـك لەنێوان بزمارێكی كەوشـی و 
لقەدارێـك ڕێكدەخـات و گیانیـان بەبـەردا دەكات. لـە چیرۆکـی (كاتژمێر)یشـدا دەسـتپێكی 
چیرۆکەكـە و كۆتاییەكـەی دیالۆگـە و هیـچ تێایەكـی چیرۆکەكە نابینرێت، بەڵكـو چیرۆکەكە 
لـە چەنـد پەرەگرافێـك پێكدێـت و هـەر پەرەگرافـەی وێنـە و دیمەنێـك، یـان بۆچوونێكـی 
نووسـەر دەخاتـە نـاو مۆتیڤێكـی مانـادار و مەبەسـتدار، لـە كۆتاییـدا خوێنـەر خـۆی ئـەم 
دیمەنانـە لێكـر گـرێ دەدات و چیرۆکێـك، یـان دەقێكـی مەبەسـتدار دروسـت دەكات كـە 
مەغـزا و جیهانبینـی چیرۆکنـووس وەك دەقێكـی هێـادار و پـڕ لە ڕوانین و نـوێ دەخاتە ناو 
گێڕانەوەناسـی كـوردی، كـە ڕووداو لـە چیرۆکەكـەدا نەبێـت، ئەمـەش ئەگـەر لای ع. سـەڕاج 
نەبێـت، بـڕوا ناكـەم چ چیرۆکنووسـێكی تـری كورد، چیرۆکیـان بێ بوونی ڕووداو نووسـیبێت.

لـە چیرۆکـی (مـردوو خـەون نابینێ)شـدا دەبینیـن تێـای چیرۆکەكـە تەنیـا چیرۆکێـك نییـە، 
بەڵكـو چەنـدان چیـرۆک و چەنـدان وێنە و دیمـەن و مۆتیڤی جیاجیا هەیە، لـەم چیرۆکانەدا 
دیمەنـەكان پێوەندییـان بـە یەكـرەوە نییە، ئەگـەر ڕووداوی بچـووك بچووكیـش هەبن لێكر 
جیـان و سـەرجەم مۆتیـڤ و وێنـە و دیمەنەكانیـش لەنـاو زەینی چیرۆکنووسـدان، یـان لەناو 
نوێـكاری ع.  پێكـەوە گرێـدراوە. ئەمـەش وایكـردووە كـە  بگێـڕەوەی چیرۆکەكـەدا  زەینـی 
سـەڕاج و جیـاوازی لەگـەڵ چیرۆکنووسـانی نـەوەی خۆی و پێش خـۆی جیاواز بێـت، ڕووداو 
بكرێتـە لاوەكـی. لـە چیرۆکـی (شەتڕەنج)یشـدا ئەوەنـدە بایـەخ بـە ڕووداو نـادات، بەڵكـو 
یـاری شـەترەنج دەكاتـە هێـا بۆ دەربڕینی مەبەسـتی خـۆی واتە دەربڕینـی چیرۆكنووس كە 
لێـرە شـای سـپی و ڕەش/ سـەربازی سـپی و ڕەش كـە لـە شـەترەنج دوو ڕەنگی ڕەش و سـپی 
بەرانبـەر یەكـر وەسـتاون، ئینجـا قـەڵا و فیـل و سـەرباز بەرانبـەر یەكـر. لێـرە چیرۆکنـووس 
كـە پاڵەوانەكـە لەنـاو سـندووقێكدا دەیانپێچێتەوە مەبەسـتیەتی بڵێ مـرۆڤ دەتوانێ عەقڵی 
بەكاربێنێ و بەسـەر كێشمەكێشـی مرۆڤایەتیدا زاڵ بێت، بەڵام بەرژەوەندی و هێزی زاڵبوون 
بەسـەر مرۆڤـدا زاڵـە و دەشـتوانێ ئـەو جەنگـەی نێـوان ڕەش و سـپی وەك دوو هێـزی دژ 
یەكـری لە شـەرترەنج بخاتە بەردەسـی خـۆی و خۆرەكەش هێای ڕزگاری و زاڵبوونە بەسـەر 
شـەڕ و جەنگـی دوو ڕەنگـی دژ بەیەكردا. لە گەلێك چیرۆکی تریشـیدا ع. سـەڕاج ڕووداێكی 
سـەرەكی نابیـنرێ، بەڵكـو چیرۆکەكـە گرێدانـی دیمـەن و مۆتیـڤ و وێنـە و ڕوانینەكانە، ئەم 

ڕۆڵە، یان بگێڕەوەی هەموو شـتزان شـتەكان بە یەكرەوە دەبەسـتێتەوە، یانیش چیرۆکنووس 
خـۆی بـە شـێوازی جیاجیـا بەرگێكـی هونـەری و نوێر بە بـەر چیرۆکەكەیـدا دەكات.

ن- تەكنیك و شێواز و هونەركاری تر لە نوێكاریدا:ن- تەكنیك و شێواز و هونەركاری تر لە نوێكاریدا:
بـۆ درێـژ نەبوونـەوەی توێژینەوەكەمـان، بـە كورتـی و نموونـە نیشـاندان باسـی چەنـدان 
هونـەری تەكنیكـی و شـێواز و جوانـكاری دەكەیـن كـە سـەڕاج لـە زۆربـەی چیرۆکەكانیدا بە 
مەبەسـتی نوێـكاری و جیـاوازی لەگەڵ چیرۆکنووسـانی تـردا پەیڕەوی كـردووە و كردوویە بە 

بنیـادی چیرۆکەكانـی لەمانەش:
١- دیالـۆگ: سـەڕاج لەگـەڵ چیرۆکنووسـانی تـر جیـاوازە، دەبینیـن لـە هەندێـك چیرۆکـدا 
هـەر كەسـێتییەك باسـی شـتێكی جیاواز و بابـەت و مەسـەلەیەكی جیاوازتر لەگـەڵ ئەوی تر 
دەكات، هەندێـك جاریـش پرسـیار و وەڵامـی چەنـد بابەتێـك دەكـرێ و هیچیـان پێوەندییان 
بـە پرسـیار و وەڵامەكـەی تـر نییـە نموونـەی ئەمـەش وەك لـە چیرۆکـی (بە خەلوزیـش نیگار 
دەكێشرێـت)دا هەیـە، یـان چیـرۆک هەیـە بـە دیالـۆگ دەسـت پێـدەكات وەك چیرۆکـی 

(كاتژمێـر)، لـە زۆر چیرۆکـی تریشـدا بایـەخ بـە دیالـۆگ دراوە، بـە هەمـوو شـێوەكانەوە.
٢- شـوێن، زۆربـەی شـوێنەكانی هەمـوو شـارەكانی كوردسـتانە و بەتایبەتیـش كەركـوك كـە 
زێـدی چیرۆکنووسـە، لـە هەندێك چیرۆکیشـدا شـوێنی زەینی بەرجەسـتە كـردووە و خوێنەر 

بـە ئاسـانی دەتوانـی شـوێنەكان بدۆزێتەوە.
3- تێهەڵكێشـكردنی چیرۆکـی منـداڵان، وەك لـە چیرۆکـی (بە خەڵوزیش نیـگار دەكێشرێت)، 

یـان چیرۆکـی (ڕێـگای بانـە)دا چیرۆکی منداڵانی گـورگ و بـەرخ دەكاتە هێا.
4- تێهەڵكێشـكردنی حەیـران، وەك لـە چیرۆکـی (نەریـان و گوڵەندام) كە ناونیشانەكەیشـی 
و  كـردووە  تێهەلكێـش  كۆتایـی چیرۆکەكـەدا حەیرانێكـی  لـە  فۆلكلـۆرەوە وەرگرتـووە،  لـە 

كردوویەتـی بـە كۆتایـی چیرۆکەكـە.
٥- تەوزیفكردنـی بەیتـی فۆلكلـۆری، وەك لـە چیرۆکـی (نەریـان و گوڵەنـدام)دا بەیتی بارام 
و گوڵەندامـی فۆلكلـۆری كـوردی تەوزیف كـردووە و كردوویەتی بە نەریـان و گوڵەندام، كە 

باسـی بەڵێن و خۆشەویسـتی (٥٦) سـاڵەی دوو عاشق دەكات.
٦- سوودوەرگرتن لە ڕۆژنامە و هەواڵی ڕۆژنامە و تێكەڵكردنی لە چیرۆکدا، وەك لە چیرۆکی 
(خۆراك)دا باسـی كتێبخانەیەك و گەیشـتی ڕۆژنامەیەك و شـەڕە قسـەی ڕۆژنامەكانی كردۆتە 
كەرەسـتە و گواسـتویەتەوە بـۆ چیـرۆک. هەروەهـا لـە چیرۆکـی (مـردوو خـەون نابینـێ)دا 
سـوود لـە هەواڵـی ڕۆژنامە وەردەگـرێ بۆ گێڕانـەوەی چیرۆکەكـەی و دەوڵەمەنـدی تەكنیك 



بەهار و هاوینی
31

گۆڤارێکیگۆڤارێکی
ئەدەبی وئەدەبی و  
روناکبیریەروناکبیریە  

74- 7374- 732023

و شـێوەیەكی نـوێ لـە تێای چیـرۆک وەك ئـەم هەواڵانە: ئـەم وردە هەواڵانـە دەخوێنمەوە 
ئینجـا كـەی لـە كاتێكـی ئاسـایی لام لـێ كردوونەتـەوە، یـان: ئەلدۆمۆریـان كوشـت...، یـان 
سـادات و بیگـن... تـاد-ل٩٠ ئەم شـێوازەش لـە چیرۆکی دنیـادا هەیە و تەنانـەت لە چیرۆکی 
عەرەبیشـدا لای چیرۆکنووسـە میسرییـەكان بەكارهاتـووە، لـە چیرۆکـی كوردیـدا تەنیـا لای 

سـەڕاج بەكارهاتـووە، ئەمـەش بـە مەبەسـتی نوێكارییـە لە چیرۆکـی كوردیدا.
٧- سـوودوەرگرتن لـە سـینەما و سـیناریۆ و بەكارهێنانـی لـە چیرۆکـدا وەك لـە چیرۆکـی 
(دانپیانـان)دا لـە پێشـەكی چیرۆکەكـەدا وەك تایتلـی فیلمێكـی سـینەمایی باسـی كوشـتنی 
لەقلەقەكەی هەولێر دەكات، هەروەها چیرۆکەكەشـی لە چەشـنی سیناریۆ نووسین بۆ چەند 
بەشـێك دابـەش كـردووە كـە ئەمانـەن: وەكـو پێشـەكی، دواییـن دیمـەن، دیمەنـی ناوەندی، 
دیمەنـی یەكـەم. هەروەهـا لـە كۆتایـی چیرۆکەكـەدا چەشـنی فیلمێكی سـینەمایی كوشـتنی 
لەقلەقەكـە نیشـانی خوێنـەر دەدات و لەوێـوە دەگەڕێتەوە بۆ سـەرەتای چیـرۆک- فیلمەكە. 
لـە چیرۆکـی (ئەشكەوت)یشـدا چەنـد تەكنیكێكـی سـیناریۆی بەكارهێنـاوە و كردوویەتی بە 
ناونیشـانی لاوەكـی. لـە چیرۆکـی (بـە خەڵوزیـش نیـگار دەكێشرێـت)دا هـەردوو هونـەری 
سـینەما و شـێوەكاری دەكاتـە پاڵپشـتێك بـۆ گێڕانـەوەی چیرۆکەكـەی و نـاوی سـینەماكار و 

شـێوەكارە گرنگەكانـی دنیـاش دەهێنێـت.

٨- سـوودوەرگرتن لـە نوكتـە و بەكارهێنانـی لـە گێڕانـەوەی چیرۆکـدا ئەمـەش بـۆ جوانكاری 
و نوێـكاری كـردووە، وەك لـە چیرۆکـی (بـە خەڵوزیـش نیـگار دەكێشرێـت)دا نوكتەیەكـی 

بێگانـەی خسـتۆتە نـاو تێـای چیرۆکەكـەی.
٩- بەكارهێنانـی تەداعـی لـە گێڕانـەوەی چیرۆکـدا، وەك لـە چیرۆکـی (ڕاسـپێری)دا بەهـۆی 
تەداعییـەوە دیمەنێـك، دیمەنێكـی تـری دێنێتـەوە بیـر، لـە چیرۆکەكانـی تریشـدا نموونەیـان 

هەیە.
١٠- بەكارهێنانـی، یـان سـوودوەرگرتن لـە شـانۆ و هونـەری نوانـدن لـە چیرۆکـدا، ئەمـەش 
بـۆ نوێـكاری و جیـاوازی چیرۆکنووسـە لەگـەڵ چیرۆکنووسـانی تـردا. بـۆ نموونـە لـە چیرۆکی 
(قەفـەز)دا چیرۆکەكـە بە تەواوی كەوتۆتە ژێر هەژموونی شـانۆ و شـێوەی شـانۆوە، تەنانەت 
شـوێنیش لـەم چیرۆکـەدا سـەر شـانۆیە و كاتەكـەش وەك دیاریكردنـی لـە شـانۆدا شـەو، یان 
ڕۆژە. هەمـوو ڕووداوەكان لـەم چیرۆکـەدا لەسـەر شـانۆ ڕوودەدەن، ئەو شـانۆیەی لە زەینی 

چیرۆکبێژدا.
١١- بەكارهێنانـی فـاش بـاك لـە چیرۆکـدا، هەرچەنـدە لـە چیرۆکـی كوردیـدا ئـەم شـێوازە 
نوێـكاری كـورد وەك: حوسـێن  بـەدواوە لای چیرۆكنووسـانی  لـە دوای سـاڵانی حەفتـاكان 
عـارف و موكـری و ع. سـەڕاج و ڕەووف بێگـەرد و ڕەووف حەسـەن و كاكەمـەم بۆتانـی و 
لەتیـف حامیـد و سـەدرەدین عـارف و هیـی تریـش چیرۆکـی كوردی پـێ نوێ بـووەوە، بەڵام 
لای عەبدوڵـا سـەڕاج لـە زۆربـەی چیرۆکەكانیـدا چ چیرۆکەكانـی سـەرەتا تەنانـەت تـا ئـەم 
دواییـەش بایەخێكـی زۆری پێـدراوە و بووەتـە بەشـێك لە نوێـكاری چیرۆکـەكان، هەروەك لە 
چیرۆکـی (ڕاوە گـورگ) بـە فـاش بـاك دەگەڕێتـەوە بـۆ سـەردەمی منداڵـی خـۆی، یـان هەر 
لـەم چیرۆکـەدا بـە فـاش بـاك بەهـۆی بەكارهێنانـی گوزارشـتی (بیرم دێتـەوە) بـارام ناوێكی 
بیردێتـەوە كـە بـوو بـوو بە هێـای تێكدانی گونـدە كوردییەكانـی كەركووك. یان لـە چیرۆکی 
(هەشـت و نیـوی بەیانـی - هەشـت و نیـوی شـەو)دا بـە گوزارشـتی (بیـرم هەڵفڕییـە) (بیرم 
هەڵفڕییـە نـاو پۆلەكـەوە... تـاد) دەگەڕێتـەوە بـۆ سـەردەمی قوتابخانـە... یـان لـە چیرۆکـی 

(بازنـەكان)دا بەهـۆی فـاش باكـەوە دەگەڕێتـەوە بـۆ سـەردەمی منداڵی.
١٢- بەكارهێنانی نامەئلووف لە دیمەن و ڕسـتە و ڕووداو و پەڕەگراف. بۆ نموونە لە چیرۆکی 
(دانپیانـان)دا گیاندارێـك دەبێتە كەسـێتی سـەرەكی چیرۆکەكە، هەروەهـا مەنارەكەی خانەقا 
لـە كوشـتنی لەقلەقەكەی هەولێر دەكرێتە شـایەت، بەڵام داوای سـوێندی لـێ ناكەن، چونكە 
خـۆی سـوێندگا بـوو. یـان لـە چیرۆکـی (نـا)دا دەبینیـن (كا لـە پێـش شـێر ڕۆكـراوە! ئێسـك 
لـە بـەردەم ئەسـپ!). لـە هەمـوو بوارەكانـی تـری گێڕانەوەشـدا نموونەمـان زۆرن كـە لەلای 

ع. سـەڕاج بـە مەبەسـتی نوێـكاری و جیـاوازی لەگـەڵ چیرۆکنووسـانی تـر بایەخـی زۆر بـە 
نامەئلـووف داوە، شـان بـە شـانی فانتازیـا و خەیـاڵ و خورافـە و بەكارهێنانـی ئەفسـانە و 

سەیروسـەمەرە و بابەتـی تری هاوشـێوە.

باسی سێیەم:باسی سێیەم:
عەبدوڵا سەڕاجی ئەزموونگەر و جیاواز لە نوێكردنەوەی چیرۆکی كوردیداعەبدوڵا سەڕاجی ئەزموونگەر و جیاواز لە نوێكردنەوەی چیرۆکی كوردیدا

ع. سـەڕاج جیـا لـەوەی لـە نوێـكاری چیرۆکـی كوردیـدا هەمـوو جـۆرە تەكنیك و شـێوازێكی 
نوێـی دنیـای بەكارهێنـاوە و كارامەیـی خـۆی لـە نووسـیی چیرۆکـدا سـەلماندووە و لەگـەڵ 
هەمـوو چیرۆكنووسـانی نـەوەی خـۆی و پێـش خـۆی جیـاوازە و وەك چـۆن لـە تەكنیـك 
و هونـەری چیـرۆک و ڕۆمانـدا شـارەزایە و چەنـدان نووسـینی بەپێـزی لەبـارەی هونـەری 
چیـرۆک و ڕۆمـان نووسـیوە و لێكۆڵێنەوەشـی لەبـارەی ئەدەبـی گێڕانـەوەی دنیـا و كـوردی 
نووسـیوە و لـە چاوپێكەوتنەكانیشـیدا كـە باسـی چەندەها بـواری هونەری چیـرۆک و ڕۆمان 
و هونەرەكانی تری وەك شـێوەكاری و سـینەما و شـانۆ و تەنانەت ڕۆشـنبیرییە فراوانەكەشـی 
لـە بـواری ئـەدەب بەگشـتی و ئەدەبـی گێڕانـەوەش بەتایبەتـی وایكـردووە كـە بتوانێـت جیا 
لـە نوێـكاری لـە چیرۆکـی كوردیـدا، ئەزموونگەریـش بێـت و توانیویەتـی چەنـدان شـێواز و 
تەكنیكـی تایبـەت بەخـۆی لـە ئەدەبـی كوردیـدا تۆمار بـكات و ببێتـە ڕابـەری ئەزموونگەری 

لـە چیـرۆک و ڕۆمانـی كوردیـدا.
بێگومـان جیـاوازی نێـوان ئەزموونگـەر لەگـەڵ نوێـكاردا ئەوەیە كـە ئەزموونگەر، نووسـەری 
بوارێكـی ئەدەبـە جگـە لـەوەی كـە لـە بوارەكـەی خۆیـدا نوێـكارە و چەنـدان تەكنیـك و 
شـێوازی نوێـی خسـتۆتە نـاو ئەدەبـەوە، ئێمـە باسـی چیـرۆک و ڕۆمـان دەكەین و لـە بارەی 
نوێـكاری ع. سـەڕاج قسـەمان كـرد لـەم باسەشـدا باسـی گرنگـی لایەنـی ئەزموونگـەری ئـەو 
دەكەیـن، چونكـە ئەزموونگـەر ئـەو داهێنەرەیـە كـە هەمـوو شـێواز و جۆرەكانـی نوێـكاری 
ئەنجـام دەدات و لـە هەمـوو بوارێكیـش لـەم بوارانەدا هەم دەتوانێ نوێـكار بێت و هەمیش 
لـە هەمـوو بوارەكانی تریشـدا كارامەیـە و ئەزموونی نووسـینی ئەوەندە بەهێـز و كاریگەرە، 
دەتوانـێ هەمـوو ئاسـتەكانی نوێـكاری و ئامـراز و هـۆكار و شـێواز و تاقیكردنـەوەكان ڕەت 
بـكات و هەمـوو ئـەو تاقیكردنـەوە نوێیانـەی لـە ئەدەبیاتـی دنیـادا هەیـە، ئـەو دەیبینـێ و 

دەیهێنـێ و زیرەكانـە لـە چیرۆکـی كوردیـدا تاقـی دەكاتەوە.
سـەڕاج یەكێكـە لـەو چیرۆکنووسـە نوێكارانەی كـە جگە لـەوەی هەموو ڕێگەكانـی نوێكاری 
لـە چیرۆکـی كوردیـدا تاقـی كردۆتـەوە و زیـاد لەوەش ڕێگـەی ئەزموونـی نوێـر دەگرێتەبەر 

و دۆش دانامێنـێ، ناوەسـتێ و ئەزموونـی نوێـش دەخاتـە نـاو تۆمـاری چیرۆکـی كوردییـەوە. 
سـەڕاجی ئێمـە یەكێكـە لـەو چیرۆکنووسـە نوێـكار و ئەزموونگەرانەی كە شـوێن پەنجەی لە 
تۆمـاری ئەزموونگەریـی چیرۆکـی كوردیـدا دیـارە و ئەزموونی تایبەتی خـۆی هەیە و ئێمەش 

چەنـد ئەزموونێكـی نوێی ئـەو دەستنیشـان دەكەین:

أ- تابلۆ و وێنە و هونەری شێوەكاری لە ئەزموونگەری و نوێكاریی چیرۆکنووسیداأ- تابلۆ و وێنە و هونەری شێوەكاری لە ئەزموونگەری و نوێكاریی چیرۆکنووسیدا
عەبدوڵـا سـەڕاج لەبـەر ئـەوەی خـۆی هونەرمەندێكـی شـێوەكاری بـوو و تابلۆكیـش بـوو 
و لەسـەر كاغـەز و مقەبـاش هێڵـكاری جوانـی دەكێشـا و لـە هەمـان كاتیشـدا زانیارییەكـی 
زۆری  هـەرە  زۆربـەی  لـە  بۆیـە  هەبـوو،  باشیشـی  شـێوەكاری  ڕۆشـنبیرییەكی  و  چـاك 
چیرۆکەكانیـدا ئەگـەر بەئاشـكرا و وەك هونـەری شـێوەكاری باسـی ئـەم هونـەرەی نەكردبێ 
ئـەوا لـە هەندێـك چیرۆکیـدا وەكـوو هێـا و ڕەنـگ و هێـڵ و ئاڕاسـتە و جوانـی و ئەودیوی 
مەبەسـتی چیرۆکنـووس كـەم تـا زۆر ڕەنگدانـەوەی لـە چیرۆکەكانیـدا دەبیـنرێ، لـە هەندێك 
چیرۆکیشـدا خوێنـەر هەسـت بـەوە دەكات كـە ئـەو كەسـەی چیرۆکەكـە دەنووسـێ، یـان 
بگێـڕەوەی چیرۆکەكە، یانیش كەسـێتی سـەرەكی، یـان یەكێك لە كەسـێتییەكانی چیرۆکەكانی 
هونەرمەندێكـی دەسـتڕەنگینی شـێوەكارییە، ئەمـەش مۆركێكی بە چیرۆکەكانی سـەڕاج داوە 
و تایبەتمەندییەكـی ئـەوی تێـدا دەبیـنرێ. بـۆ نموونـە لـە چیرۆکـی (سـەیران)دا چیرۆکنـووس 
باسـی ئەزموونـی خـۆی دەكات لـە شـێوەكاریدا وەك دەڵێ: (دەڵێـن تەمەنم پێـوە دیار نییە! 
جـاران دەسـتی نیگاركێشـیم هەبـوو، زۆر لەگـەڵ ڕەنگـدا شوناسـیم پەیـدا كـرد و گەیشـتمە 
ئەنجامێـك كـە ئەگـەر دوو ڕەنـگ، ڕەنگێكـی نوێ دروسـت بكـەن خۆ لە تێكەڵكردنی گشـت 
ڕەنگـەكان ڕەشـێكی ئەوتـۆ دێتـە كایـە كـە دەق بە ڕەنگـی پاسـكیلەكەم بـكات)(4٦). یان لە 
چیرۆکی (سـپی)دا دەپرسـێ: (ئایا سـپی ڕەنگە؟)، وەڵامەكەشـی دەكاتە هێای دەربڕینەكانی 

و دەیـەوێ فەلسـەفە و جیهانبینـی دەقەكـەی خـۆی لـە ڕەنگـدا بداتـە خوێنەر.
لـە چیرۆکـی (لـە گازینـۆی پەرلەمانـدا)ش باسـی پەیكـەری ڕۆدان دەكات و دواییـش باسـی 
هونەرمەندانـی شـێوەكاری تـر و پەیكـەری تـر دەكات و بـە بیرهاتنەوەی تابلـۆ ڕەنگینەكەی 
ئـادەم و حـەواش كـە دێتـەوە بەرچـاوی فەلسـەفەی بـوون و مـرۆڤ و كـەن و پرسـیارە 
فەلسـەفییەكان دەخاتـە دەسـت خوێنـەر و زانیـاری دەداتـێ و ئـەم پرسـیار و مەسـەلانەش 
بەهـۆی هونـەری پەیكەرسـازی و شـێوەكارییەوە دەكاتـە بەشـێك لـە ڕوانیـن و جیهانبینـی و 
فەلسـەفەی نووسـەر لـە دەقـی چیرۆکەكەیـدا. لـە چیرۆکـی (برایـم شۆراوی)یشـدا بەدیـاری 
پەیامـی  و  هونـەرە  وانـەی  مامۆسـتای  كـە  چیرۆکەكـە  سـەرەكی  كەسـێتی  كـە  دەخـات 

چیرۆکنـووس بەهـۆی نیگارەكانییـەوە دەردەبڕدرێـت. حوسـێن عـارف لـە نووسـینێكیدا كـە 
دەق و ڕەخنەیـە لەبـارەی چیرۆکـی برایم شـۆراوی سـەڕاج لـە ژمارە (٢)ی تشرینـی دووەمی 
١٩٨٢دا لەبارەی جوانی چیرۆکەكە و گرنگی ڕەسـم و مەغزای چیرۆکەكە و كەسـێتی مامۆسـتا 
برایمـی هونەرمەنـد و ڕەنگدانـەوەی لـە بونیـادی چیرۆکەكـەدا وەك دەڵـێ: (باسـكردن لـە 
چیرۆکـی برایـم شـۆراوی، باسـكردنە لـە پێنـج چیـرۆک لـە چیرۆکێكـدا، یـان چاكر وایـە بڵێم 
باسـكردنە لـە یـەك كـەس لـە چـاوی پێنج كەسـەوە. ئـەم شـێوەیەش بـواری بـە چیرۆکنووس 
داوە كـە بتوانـێ مـەودای بەكارهێنانـی هونەرمەندیـی خـۆی گەلـێ تێـدا بەربەرەڵـا بـكا و 
گەلـێ پـڕ و چـڕ لە كات و شـوێنی جیا جیا و لـە پەیوەندیی جۆراوجۆری نێوان كەسـانی و لە 
مەغزایەكـی قووڵـی بە پەل و پۆیشـی كە سـەرتاپای ڕووبـەری ناو چوارچێـوەی چیرۆکەكە پڕ 
دەكاتـەوە بـدوێ)(4٧). لـە چیرۆکـی (ئەبسراكت)یشـدا كـە جۆرێكە لە هونەری شـێوەكاری 
و ناونیشانەكەیشـی هـەر پێوەنـدی بـە شـێوەكارییەوە هەیە و باسـی پیشـانگا وكەڤاڵی ڕەش 
و سـپی دەكات و دەیكاتـە هێـاو دەربڕینـی چیرۆکنـووس، ئەمـەش شـارەزایی سـەڕاج لـە 

هونـەری شـێوەكاریدا نیشـان دەدات.
ع. سـەڕاج لـە كورتیلـە چیرۆکەكانیشـیدا هەمـان بایەخـی بـە هونـەری شـێوەكاری و تابلـۆ 
و كەڤـال و كەرەسـتەكانی ڕەسـم و هێـڵ و ڕەنـگ داوە، بـۆ نموونـە لـە كورتیلـە چیرۆکـی 
(دەنكـە شـقارتەیەكی سـووتاو)دا تابلۆیەكـی سـوریالی دەكاتـە هێـا و مەبەسـتی شـاراوەی 
چیرۆکنـووس. نموونـەی تریشـان زۆرە لـە چیرۆکەكانـی سـەڕاجدا، بـەڵام ئەمانـە مشـتێك 
بـوون لـە خەروارێـك، چونكە لە زۆربـەی چیرۆکەكانی سـەڕاجدا ڕەنگدانـەوەی هەیە، لەبەر 
ئـەوەی سـەڕاج خـۆی جگـە لـە چیرۆکنووسـی و ڕۆماننووسییەكەشـی ئـەو هونەرمەندێكـی 

دەسـتڕەنگینی شـێوەكاریش بـووە و تابلـۆ و هێڵـكاری زۆریشـی هەیـە.

ب- سـوودوەرگرتن لـە پرسـیار و تاقیكردنـەوەی قوتابخانـەدا و بەكارهێنانـی وەك ب- سـوودوەرگرتن لـە پرسـیار و تاقیكردنـەوەی قوتابخانـەدا و بەكارهێنانـی وەك 
ئەزموونێكـی نـوێ لـە چیرۆکدائەزموونێكـی نـوێ لـە چیرۆکدا

لـە چیرۆکـی (بـاران و زۆر شـتی تـر)دا لـە شـێوەی پرسـیار و وەڵامـدا جۆرێكـی نـوێ لـە 
گێڕانـەوەی چیـرۆک بـاو دەكاتـەوە كـە تەنیا لـە ئەزموونی سـەڕاجدا دەبیـنرێ و هەیە، وەك 

نموونە: ئـەم 
(پرسیار:

١- دەبێ لەدایكبوونی بێچووە نیاندەرتاڵێك....
٢- قۆزاغەی ئاوڕیشم، كاتە یان جێگایە؟

3- كێ سەری بووكەبارانێ هەڵدەكێشێ؟
تێبینی: وەڵامی پرسیارێك بدەرەوە بە مەرجێك نیگارەكەی بكێشی)(4٨).

ج- بەكارهێنانی زمانێكی شیعری چڕوپڕ و هێادار لە گێڕانەوەی چیرۆکداج- بەكارهێنانی زمانێكی شیعری چڕوپڕ و هێادار لە گێڕانەوەی چیرۆکدا
سـەڕاج جیـا لـە چیرۆکنووسـانی تـری كـورد ئەوانەی لە سـاڵانی حەفتـاكان بـەدواوە زمانێكی 
شـیعرییان بـە مەبەسـتی چڕكردنەوە و كورتكردنەوە و هەڵبـواردن بەكارهێنا و لای توێژەرانی 
دنیـاش ئـەم جـۆرە داڕشـتنە لـە چیرۆکـدا نـاوی نـرا شـیعرییەتی نووسـین، بەڵام شـیعرییەتی 
نووسـین بـەم مانایـە نـا كـە شـیعر بكرێتـە بنەمـای نووسـین، یـان شـیعر تێكـەڵ بـە چیرۆک 
بكرێـت، بەڵكـو مەبەسـت لێیـەوە ڕزگاربـوون بـوو لـە وەسـفی درێـژ و ڕسـتەی بـێ مانـای 
درێـژ و درێـژدادڕی چیرۆکنووسـینی جاران. ع. سـەڕاج جیـا لەو چیرۆکنووسـە نوێیانەی كورد 
كـە وەك وتـم لـە حەفتـاكان بـەدواوە لـە چیرۆکـی كوردیـدا كردیـان بـە بەشـێك لـە تەكنیـك 
و شـێوازی نوێـی نووسـین، ئـەو داڕشـتنەكەی دەچێتە ناو شـێوەی قوڕس و سـەبكی شـیعری 
لـە داڕشـتنی پەڕەگـراف و دیمەنەكانـی گێڕانـەوەدا، بەجۆرێك لـە خوێندنەوەیدا وا هەسـت 
دەكەی كە ئەوە داڕشـتنی دەقێكی شـیعرییە، بەڵام لە قاڵبی چیرۆکدا و لە شـێوەی داڕشـتنی 
پەخشـاندا نـووسراوە، بەڵكـو لـە هەندێـك پەڕەگرافدا ئەوەندە شـیعری و هێـادار نووسراوە 
خوێنـەری ئاسـایی تێـی نـاگات. چیرۆکیـش هەیـە لـە سـەرەتاوە تـا كۆتایـی چیرۆکەكـە بـەم 
زمانـە شـیعرییە قوڕسـە هێـادارە نـووسراوە، ڕووداو و تێـای تێـدا نادۆزرێتـەوە، بەڵكـوو 
چیرۆکەكـە سـەرلەبەری دەقی مانـادار و هێادارە و بـەدوای دۆزینەوەی مانا شـاردراوەكەی 
ئەمدیـوی دەقـدا بـۆ خوێنـەری زیـرەك و كارامە جێهێشـراوە، بۆیە سـەڕاج لـەم ئەزموونەیدا 
كـە تایبـەت بـە نووسـینی ئـەوە لـە چیرۆکـدا، تایبەتمەنـدە و دیالۆگەكانی لـێ دەرچێت، بەم 
زمانـە شـیعرییە نـووسراوە و بـۆ خوێنـەری ئاسـایی تێگەیشـتنی لـەم دەقانـە سـەختە، بەڵكو 
ئـەم خـۆی بە مەبەسـت و بۆ ئەزموونگەری خـۆی چیرۆک بۆ دەسـتەبژێر و خوێنەری زیرەك 
دەنووسـێ و عـەوام تێـی نـاگات. بـۆ نموونـە لـە چیرۆکی (مێـژووی ژمارە سـفر)دا بـەم زمانە 
شـیعرییە چیرۆکەكـەی دەگێڕێتـەوە وەك دەڵێ: (هەنیەی ئارەقەی ڕەشـی دادەچەكاند. وەك 
چاویلكەیەكـی ئاڵـی لـە چـاودا بێـت بازنـەی بینینـی بـە دوو لـە چەكـی بووكێنـی دەچوون. 
لەگەڵ كازیوەدا، نامەكەی پێچایەوە.. سـەرنجی دەرەوەی دا و چاوی بە پێشـتەماڵی ئاسـان 
شـۆری. بایەكـی تونـد و تـووڕە هەلاجكاریـی بـە هـەورە بـێ شـێوە كەوەیییـەكان دەكـرد... 
تـاد)(4٩). هەروەهـا لـە چیرۆکـی (ڕاسـپێری)دا دەبینین ڕووداوی سـەرەكی لـە چیرۆکەكەدا 
نییـە و دیمەنێـك دیمەنێكـی تر ڕادەكێشـێ، لەم چیرۆکـەدا یاریكردنێكی چیرۆکنـووس لەناو 

زمانێكـی ناڕوونـدا دەبینیـن كـە ئەمـەش وەك مۆدیلێكـی نـوێ و ئەزموونگەرییەكـی تـری 
تایبـەت بـە ع. سـەڕاج دەبینرێ.

د- كۆكردنەوەی چەند كورتیلە چیرۆکێك لەناو چیرۆکێكداد- كۆكردنەوەی چەند كورتیلە چیرۆکێك لەناو چیرۆکێكدا
ئـەم تاقیكردنەوەیـەش هـەر تایبەتـە بـە ئەزموونگـەری ع. سـەڕاج لـە چیرۆکـی كوردیـدا، 
چونكـە تەنیـا ئـەو ئەزموونـی كـردووە و لای چیرۆکنووسـێكی تـرم نەبینیـوە. بـۆ نموونـە لـە 
چیرۆکـی (باڵنـدەكان بـەرز دەفـڕن)دا چەنـد كورتیلـە چیرۆکێكـی بە ناونیشـانی: نـاخ، گەرد، 
خۆدۆزینـەوە، سـووتان، نـرخ، ئـاو، خۆشەویسـتی، كـەوڵ، مـەرگ لەنـاو چیرۆکێكـدا كـۆی 
كردوونەتـەوە. كورتیلـە چیرۆکـەكان لەژێـر سـاباتی یەك ناونیشـان كۆكراونەتـەوە، بەڵام هەر 
كورتیلـە چیرۆکێـك لەوانـە بابەتێكـی جیـاواز لـەوەی تـر و سـەربەخۆیە، تەنیـا ناونیشـانی 
سـەرەكی چیرۆکەكـە لەژێـر سـاباتی خۆیـدا كۆیـان دەكاتـەوە. ئەمـەش ئەزموونێكـی تری ع. 
سـەڕاجە و خـۆی پـێ لـە چیرۆکنووسـانی نـەوەی پێش خـۆی و نـەوەی خۆی جیـا كردۆتەوە.

ھ- دیالۆگی گریانەكراو لەناو خۆدواندنی چیرۆکنووسداھ- دیالۆگی گریانەكراو لەناو خۆدواندنی چیرۆکنووسدا
جۆرێكـی تـری بەكارهێنانـی دیالـۆگ شـێوە گریانـە كراوەكـەی ع. سـەڕاجە، كـە ئەمیـش 
تایبەتـە بـە سـەڕاج و لای هیـچ چیرۆکنووسـێكی تـرم نەبینـوە، ئـەو لـەم دیالۆگـەدا لـەو 
هەمیـش  و  چیرۆکنووسـە  هـەم  خـۆی  كـە  چیرۆکەكـە  سـەرەكی  كەسـێتی  كـە  كاتەوەیـە 
بگێـڕەوەی هەمووشـتزانە، ئـەو كاتـەی كـە لەگەڵ خۆیـدا دەدوێ بـە شـێوەیەكی گریانەیی 
كەسـێك دێتـە نـاو هـزر و خەیاڵـی و لەگەڵیـدا دەدوێ و گفتوگۆی لەگـەڵ دەكات. بۆ نموونە 
لـە چیرۆکـی (لـە چایخانـەی مەچكـۆدا) لە ڕێگـەی قسـەكردن و خۆدواندن لە هەمـان كاتدا 
گفتوگـۆی نێـوان خـۆی و تەحسـین مەچكـۆی خـاوەن چایخانەكـە، هـەر لەبـەر خۆیەتـی 
واتـە لـە ناخـی خۆیـدا تەحسـین مەچكـۆ دەدوێنـێ دەنـا لـە ڕاسـتیدا ئـەو لـە چایخانەكـەدا 
دانیشـتووە و بـە شـێوەی گریانەكـراوی (افـراضي) هـەم لەبـەر خۆیـەوە دەدوێ و هەمیش 

لـە ناخـی خۆیـدا تەحسـین مەچكـۆ دەدوێنـێ و دیالۆگـی لەگەڵـدا دەكات.

و- بەكارهێنانـی ناسـنامەی بـاری كەسـیی، یـان شـێوەی لێكۆڵینـەوەی دادی لـە و- بەكارهێنانـی ناسـنامەی بـاری كەسـیی، یـان شـێوەی لێكۆڵینـەوەی دادی لـە 
دەرخسـتنی كەسـێتی سـەرەكی لـە چیرۆکـدادەرخسـتنی كەسـێتی سـەرەكی لـە چیرۆکـدا

ئـەم ئەزموونـەش هـەر تایبەتـە بـە ع. سـەڕاج، تەنیـا لـە جۆرەكانـی ئەزموونگـەری ئـەودا 
دیومـە، ئەویـش وەك پێناسـەی بـاری كەسـیی، كەسـی سـەرەكی چیرۆکەكـە كـە بگێـڕەوەی 

چیرۆکەكەیـە، بـە ڕانـاوی كەسـی یەكەمی تـاك (من) بەم شـێوازە بە خوێنەری دەناسـێنێ، بۆ 
نموونـە لـە چیرۆکـی (لەنـاو گـەدەی نەهەنگێكدا) بەم شـێوەیە پێناسـەكەی دەخاتە سـەرەتا 

و دەسـتپێكی چیرۆکەكـە:
(پێشەكی خۆمت پێ بناسێنم:

ناو: شوانی كوڕی میرزا مارفی سۆفی ڕەشید.
تەمەن: بیست و یەك ساڵ.

درێژی: ١٦٨سم.
چاو: قاوەیی كاڵ.

پێست: گەنم ڕەنگ.
پلەی خوێندەواری: قوتابی زانكۆی بەغدا.

باوك: جووتیار لە دێی هەناران.
دایك: تەمەنی بە تۆ بەخشی.

شتی تر: نییە)(٥٠).

ی- بەكارهێنانی تەداعی لەفزی لە چیرۆکدای- بەكارهێنانی تەداعی لەفزی لە چیرۆکدا
ئـەم شـێوازە بـە مەبەسـتی ئەزموونگـەری و جوانـكاری لـە چیرۆکـدا لای ع. سـەڕاج بووەتـە 
شـێوازێكی تـر بۆ نیشـاندانی جیـاوازی توانایـی چیرۆکنووس لـە چیرۆکی كوردیـدا. بۆ نموونە 
لـە چیرۆکـی (فانتازیـا و تابلۆیەكـی كێـوی)دا وەهایە: (دانیشـتبووم، چوار مەشـقی. كاسـەی 
سـەرم كردۆتـە چوارچێـوەی تابلۆیـەك. تابلۆكەش ناخمـە. ناخم لاكێشـەیەكی زێڕینە. زێڕیش 
لم و چـەو و تاتـە بـەردی كانـی و چـۆم و بەنـدەن و لووتكەكانـە)(٥١). لـەم پەڕەگرافـەدا 
لەگـەڵ وشـەی سـەرەتای  یـان كۆتایـی ڕسـتەیەك،  نیـو ڕەسـتەیەك،  دەبینیـن كـە كۆتایـی 
ڕسـتەكەی تـر، یـان نیو ڕسـتەكەی تر هەمان وشـە بەكاردەهێـنرێ. ئەمەش تەداعـی لەفزییە. 

وەك:
تابلۆیەك – تابلۆكەش   

ناخمە – ناخم   
زێڕینە – زێڕیش    

ئـەم هونـەرەش لـە چیرۆکنووسـیندا بەهـرە و توانـا و لێهاتوویـی و زمانزانـی دەوێ، ئەمـەش 
لای سـەڕاج ئاسـانە و هـەر لە خـۆی دێ.

ئەزموونێكـی  و  نـوێ  شـێوازێكی  وەك  هەفتـە  ڕۆژانـی  نـاوی  بەكارهێنانـی  ئەزموونێكـی م-  و  نـوێ  شـێوازێكی  وەك  هەفتـە  ڕۆژانـی  نـاوی  بەكارهێنانـی  م- 
چیرۆکـدا لـە  سـەڕاج  ع.  چیرۆکـداجیـاوازی  لـە  سـەڕاج  ع.  جیـاوازی 

بـۆ نموونـە لـە چیرۆکـی (س)دا سـوودی لـە بابەتێكـی شـێخ مـارف بەرزنجـی وەرگرتـووە، 
چونكـە لـە نووسـینێكی شـێخ مـارف بەرزنجیـدا بـە ناونیشـانی (لـە ئەلفـەوە تـا یـێ هەموو 
شـتێكی لـێ پێـك دێ)، نامانـەوێ هەر بە وتـن بێ بەڵكو كردارمـان ئەوێ. لـەم دەرگایەوە لە 
گیروگرفتـی ژیانمـان ئەدوێیـن. بـۆ نموونە شـێخ مارف هـەر وشـەیەكی، یان پیتێكـی داناوە لە 
بەرامبەریـدا ڕاڤـەی كـردووە، وەك: ئاو: باران دانیشـتوانی شـاری كەركوك دڵنیابـوون بۆ ئاوی 

ڕوون ڕەوانـی پاكـی بـۆری،... تاد.
یان، ئاگر: كە ئاوت وت ئەبێ ئاگریش بڵێین... تاد.

یان، ئەگەر بۆم بێ، یا بۆم بهاتایە وا نەئەبووم... تاد:
ئـا بـەم شـێوەیە چەندیـن وشـە و پیتـی دانـاوە و ڕاڤـەی چیرۆکەكـەی ع. سـەڕاجیش بـاس 
لـە لەتیـف حامیـدی چیرۆکنـووس دەكات و سـوودی لـەم نووسـینەی شـێخ مـارف بەرزنجی 
وەرگرتـووە و لـەم چیرۆکـەدا كردوویەتـی بـە ئەزموونێكـی نـوێ و تایبـەت بەخـۆی. سـەڕاج 
لـەم چیرۆکـەدا هـەر حـەوت شـەوەكەی هەفتـە دەكاتـە حـەوت چاپتـەر و دەیخاتـە نـاو 
گێڕانـەوەی چیرۆکـەوە. خوێنـەری زیـرەك دەزانـێ كە كەسـێتی سـەرەكی چیرۆکەكـە ئەوە و 
باسـی ئـەو دەكات و ئـەوی كـردووە بـە هێایـەك، یـان تێایـەك بـۆ نووسـینی چیرۆکەكەی 
و بـەم هۆیەشـەوە هـەم نوێـكاری دەكات و هەمیـش وەك هێـا و جیهانبینـی دەقەكـەی و 
فەلسـەفە و تێڕوانینـی خـۆی دەردەبڕێـت و لـە هەمـان كاتیشـدا جوانـكاری ئەزموونگەرییە 

لـە چیرۆکـی كوردیدا.

ن- لێكروەرگرتنـەوەی ناونیشـانی لاوەكـی، یـان ناونیشـانی چاپتەر لەگـەڵ یەكەم ن- لێكروەرگرتنـەوەی ناونیشـانی لاوەكـی، یـان ناونیشـانی چاپتەر لەگـەڵ یەكەم 
وشـەی گێڕانەوە لـە چاپتەرەكەداوشـەی گێڕانەوە لـە چاپتەرەكەدا

ئەمـەش هەمدیـس لای ع. سـەڕاج بـۆ مەبەسـتی نوێـكاری و جوانـكاری و ئەزموونگەرییە لە 
چیرۆکـی كوردیـدا. بـۆ نموونـە لـە چیرۆکـی (خـاوەر)دا ئـەم شـێوازەی كـردووە بـە جۆرێكـی 
تـر لـە ئەزموونگەرییەكانـی لـە چیرۆکـی كوردیـدا. دەبینیـن ئـەم چیرۆکـە چـوار چاپتـەرە و 
لەژێـر چەتـری ناونیشـانی سـەرەكی چیرۆکەكـە كـە (خـاوەر)ە كۆكراونەتـەوە. لـە چاپتـەری 
یەكەمـدا كـە ناونیشـانەكەی (میـم)ە دەبینیـن كـە یەكەم وشـەی گێڕانەوەی ئـەم چاپتەرە بە 
هەمـان پیتـی (میـم)ی ناونیشـانی چاپتەرەكـە دەسـت پێـدەكات (مـن داش بـە داش ناكەم)

(٥3). یـان ناونیشـانی چاپتـەری دووەم (ئەلـف)ەو یەكـەم وشـە و سـەرەتا پیتـی گێڕانـەوەی 

ئـەم چاپتـەرەش وەهایـە (ئاسـان سـایەقە و سـاماڵە..)(٥4). یـان لـە چاپتـەری سـێیەمدا كە 
ناونیشـانەكەی (واو)ە یەكەم پیتی سـەرەتای وشـەی چاپتەرەكەش هەر بە پیتی (و) دەسـت 
پێـدەكات: (وایـان زانـی ئاسـان....)(٥٥). یان لە چاپتـەری چوارەمدا كە ناونیشـانەكەی (بی)

یـە، سـەرەتای پیتـی یەكـەم وشـەی گێڕانـەوەی چاپتەرەكـە بـە (ب) دەسـت پێـدەكات: (بـۆ 
باوكـی دڵسـۆز و بەڕێـزم)(٥٦). بێگومـان زۆر شـێوازی نوێـی تریـش هـەن لـە چیرۆکەكانـی 
ع. سـەڕاجدا كـە تایبەتـن بـە ئەزموونـی ئـەم لـە بـواری چیرۆکنووسـیندا و توانیویەتـی وەك 
تایبەتمەنـدی و توانایـی خـۆی لـە چیرۆکی كوردیـدا پـێ بسـەلمێنێ و وەك ئەزموونگەری ئەم 
دادەنرێـن، بـەڵام ناتوانیـن هەموو ئـەم ئەزموونانە بـە دوورودرێژی لەم توێژینـەوەدا شرۆڤە 
بكەیـن، چونكـە سـەڕاج ئەزموونـی لە چیرۆکـی كوردیـدا زۆرە و فرەبەهرە و كارامـە و لێزانە 
چ لـە تەكنیكـی چیـرۆک و چ لـە بـواری ڕۆشـنبیریی گشـتیدا، بۆیـە چەنـد ئەزموونێكـی تری 
ئـەو وەك زانیـاری و بەشـێوەی خێـرا بـاس دەكەیـن، لـەم ئەزموونگەرییـەی سـەڕاجدا ئـەم 

شـێوازە ئەزموونگەرییانـەش هەن:
١- نامـە وەك چاپتەرێـك و كردنـی بـە كۆتایـی چیـرۆک، وەك لـە چیرۆکی (خـاوەر)دا نامەكە 

هـەم چاپتـەر و هەمیـش كـراوە بە كۆتایـی چیرۆک.
٢- تێكەڵكردنـی ڕانـاوەكان لـە گێڕانـەوەدا، لای چیرۆکنووسـانی تـر ڕەنگـە لـە بڕگەیـەك، یان 
پەڕەگرافێـك، یـان چاپتەرێـك، یـان بەشـێك بـۆ بەشـێكی تـر ڕاناوەكانـی وەك: مـن، تـۆ، ئـەو، 
ئێمـە، ئـەوان بگۆڕیـن، بـەڵام سـەڕاج لـە چیرۆکەكانیـدا تەنانـەت لـە هەندێك چیرۆکیشـیدا 
دەبینیـن لەنێـو ڕسـتەیەك و ڕسـتەیەكی تـردا زۆر هونەرمەندانـە ڕانـاوەكان دەگـۆڕێ، یان لە 
پەڕەگرافێكـەوە بـۆ پەڕەگرافێكـی تـر، ئەمـەش كارامەیـی و توانایـی چیرۆکنووسـی دەوێ بـۆ 
نموونـە لـە چیرۆکی (ئەشـكەوت)دا لەنێو ڕسـتەیەكدا چەند جارێك ڕانـاوەكان دەگۆڕێ وەك:

 (بـا فریاكەویـن – ئـۆی لەتـۆ – كچـێ نـەوەك – بـۆ هیچـی ئەوتۆمـان هەیـە كـە دوامـان 
بخـات؟)(٥٧).

 (ئێمە)  (تۆ) (تۆ) (ئێمە) 
 نموونەی تریش لە چیرۆکەكانیدا زۆرن.

3- دووركەوتنەوە لە كۆتایی ئاسـایی جاران لە چیرۆکدا. ع. سـەڕاج بۆ كۆتایی چیرۆکەكانی لە 
هیـچ چیرۆکێكیـدا كۆتایی بـۆ چیرۆکەكەی دانەنـاوە، بەڵكو لە هەندێك چیرۆکیـدا دیالۆگێك، 
یـان نامـە، یـان بابەتێكـی تـر كـراوە بـە شـوێنگرەوەی كۆتایـی و لـە ڕاستیشـدا هەموویان بۆ 
خوێنـەری زیـرەك و دەسـتەبژێر، یـان پرسـیارە و یانیـش بـۆ خوێنەرەكـەی جێهێشـتووە تـا 
ئـەو لـە زەینـی خۆیـدا كۆتاییەكـە دابنـێ. بـۆ نموونە وەك باسـان كرد لـە چیرۆکـی (خاوەر)

دا نامەیـەك دەبێتـە كۆتایـی و لـە چیرۆکـی (ئەشـكەوت)دا كۆتاییەكـەی بـە دیالـۆگ كۆتایی 
هاتـووە كـە پرسـیارێكەو وەڵامەكـەی نەدراوەتـەوە و بـۆ خوێنـەری جێهێشـتووە. نموونـەی 

تریشـان زۆرن لـە چیرۆکەكانیدا. 
4- بەكارهێنانـی یـاری لەفزی لە دروسـتكردنی مانادا، یان هەڵوەشـاندنەوەی ڕسـتە بۆ بڕگە و 
وشـە و دانانـی خـاڵ لەنێوان وشـە و بڕگەكاندا بۆ دروسـتكردنی مانایەكی تر بـە چیرۆکەكە و 
دەربڕینـی مەبەسـت و دەرخسـتنی لایەنی شـاراوە لـە دەربڕینەكاندا. بۆ نموونـە لە چیرۆکی 
(كـش)دا وشـە و نیـوە وشـە و دوو نیو وشـە و وشـەیەكی تر ماناكانـی ڕسـتە و پەڕاگرافەكان 

دەگـۆڕن وەك دەڵێ:
(- مەڕۆ، لە كۆتاییدا شا... نۆ... گە... رییە... كی كۆمیدیش هەیە!!)(٥٨). 

یان دەڵێ: (كش لە شا... لە (نۆ) و كەریی تۆ)(٥٩).
ئەمـەش هـەم بـۆ گۆڕینی ماناو هەمیش بۆ نوێـكاری و جوانكاری چیرۆکەكە و بە مەبەسـتی 

ئەزموونگەرییش وای لێكراوە.
٥- تێكەڵكردنـی زانیـاری زانسـتی لـە زۆربـەی زانسـتەكان و لـە زۆر بـواردا بـۆ نموونـە لـە 
چیرۆکی (لاكێشـە ڕووناكەكان)دا، لە بوارەكانی زانسـت و فەلسـەفە و كات و زانسـتی گشتی 
و ڕۆشـنبیریی گشـتی دەكات، وەك كات (كاتژمێـر، سـاڵنامە) و باسـی مـردن و ژیـان و باسـی 
پێكهاتـەی مـرۆڤ و لـە باسـی زانسـتیدا باسـی میكرۆبـی تەلاریـا و بۆمبـای هایدرۆجیـن و 
خـەوی موگناتیسـی و دەیـان زانسـت و زانیـاری تـر دەكات(٦٠). ئەمـەو دەیـان تەكنیـك و 
شـێوازی تریـش چ لـە بـواری نوێـكاری چیرۆکـی كوردیـدا كـە لـە هەندێكیانـدا هاوبەشـییان 
لەگـەڵ چیرۆکنووسـانی تـری نـەوەی خۆی وپێـش خۆیدا هەیـە و لە هەندێكیشـیاندا لەگەڵ 
ئەوانـدا جیـاوازە و چیرۆکـی زۆریشـی هەیە كـە ئەزموونگەری و توانای سـەڕاجان بۆ دیاری 
دەكـەن و تایبـەت بـە ئـەون. بۆیـە هەرچەنـدی لـە سـەڕاج وردبینـەوە توانـای نوێـكاری و 
ئەزموونگەریـی زیاتـر لـە نـاو چیرۆكەكانیـدا دەدۆزینـەوە، بـەڵام من نەمویسـت لـەوە زیاتر 
لـە هەمـوو وردەكارییەكانـی بكۆڵمـەوە، دەنـا غەواسـی تـر هەبێـت هێشـتا دوڕ و مەرجانی 

زیاتـر لەنـاو دەریـای داهێنانەكانیـدا دەدۆزرێتەوە.

ئەنجام:ئەنجام:
لە ئەنجامی ئەم لێكۆڵینەوەیەم بۆ چیرۆکەكانی عەبدوڵا سـەڕاجدا گەیشـتمە ئەو ڕاسـتییەی 
كـە چیرۆکەكانـی ئەوەنـد هونەریین هێشـتا جگە لە مـن و ئەو توێـژەر و لێكۆڵەرەوانەش كە 
لە سـەرەتای نووسـینەكەمدا باسـم كرد و لەبارەی هونەر و ئەزموونی ئەو نووسـیویانە، بەڵام 

لەگـەڵ ئـەوەش كەسـانی تریش هەن، یان مـن نووسـینەكانیانم نەدیوە، یانیش نەمویسـتووە 
هـەر هەموویـان بكـەم بـە نموونـەی ئـەو كەسـانەی لەبـارەی ئـەوەوە نووسـیویانە، دەنـا 
هێشـتا چیرۆکەكانـی سـەڕاج ئـەوە دەهێنـێ و هەڵدەگـرێ كـە دەیان تێـزی دكتـۆرا و نامەی 
ماستەریشـی لەبـارەوە بنووسرێـت و هێشـتاش لێـی بكۆڵرێتـەوە، چونكـە جیـا لـەوەی وەك 
چیرۆکنووسـە نوێكارەكانـی كـورد هەوڵەكانـی بەردەوامـن و هەمیشـەش لـە نوێبوونـەوە و 
خۆبەزاندنـی خـۆی بەردەوامـە و توێژەرانـی سەرسـام كـردووە. لەمیانـی لێكۆڵینەوەمـدا ئەم 

ئەنجامانـەم دەستنیشـان كردووە:
١- ع. سـەڕاج خـۆی فرەبەهرەیـە، چونكـە چیرۆکنـووس و ڕۆماننـووس و لێكۆڵـەر و شـاعیر 
و ڕۆژنامەنـووس و هونەرمەنـدی شـێوەكاری و شانۆنووسـە، ئەمـەش وایكـردووە ڕەهەنـدی 

چیرۆکەكانـی فـراوان بێت. 
٢- سـەڕاج خولیـای خۆجێهێشـتنە، نوێـكاری بـواری چیـرۆک و ڕۆمانـی كوردییە، ئـەو لە هەر 
چیرۆکێكیـدا وەك چیرۆکەكەی پێشـری نانووسـێ و بەردەوام لـە نوێبوونەوە و ئەزموونگەری 

دایـە، چونكە شـێواز و تەكنیكەكانی فرەجـۆر و ڕەهەندن.
3- ئەزموونـی چیرۆکنووسـینی لەگـەڵ هەمـوو چیرۆکنووسـانی پێش خۆی و نەوەی خۆیشـی 

جیـاوازە، چونكـە خـاوەن شـێواز و فۆرمێكی زۆر نوێـی چیرۆکە لە ئەدەبـی كوردیدا.
4- خـاوەن زمانێكـی چڕوپـڕ و قـووڵ و هێـادارە، مانـادارە و ڕاڤـەی جیـاواز هەڵدەگـرێ و 

درەنـگ خـۆی بەدەسـتەوە دەدات. 
٥- بـۆ نوێبوونـەوە و ئەزموونگەرییەكـەی سـوودی لـە تاقیكردنەوەی چیرۆکی پێشـكەوتووی 
دنیـا وەك ئەدەبـی ئینگلیـزی و فەڕەنسـی و ئەمەریـكای لاتیـن وەرگرتووە. لـە ڕێگەی زمانی 
عەرەبیشـەوە، سـوودی لـە ئەدەبیاتـی میللەتانـی دەوروبـەر وەك عەرەبـی، توركـی، فارسـی 

وەرگرتـووە و هاوشـێوەكانی لـە چیرۆکـی كوردیـدا دروسـت كردووە.
٦- بایەخـی بـە فانتازیـا و ئەفسـانە و خورافـە و خەیـاڵ داوە، یـان هاوشـێوەی ئەمانـە خۆی 
بابەتەكـەی دروسـت كـردووە، بـە مەبەسـتی گوتـاری مانـا و نوێـكاری و ئەزموونگـەری لـە 

كوردیدا. چیرۆکـی 
ئاسـایی و تەقلیدییەكـەی گێڕانـەوە و تێكشـكاندنی زنجیـرەی  ٧- پەیڕەونەكردنـی زنجیـرە 

گێڕانـەوە و دووركەوتنـەوە لـە ڕاسـتەوخۆیی گوتـن.
لـە  بەكارهێنانـی  و  فۆلكلـۆر  مەزراندنـی  و  كـوردی  فۆلكلـۆری  لـە  سـوودوەرگرتن   -٨
نوێكردنەوەی چیرۆکدا، یانیش هاوشـێوەی حیكایەت و ئەفسـانە و سەیروسـەمەرەی كوردی، 
ئـەو خـۆی وەك پێشـەكی و كۆتایـی حیكایـەت و بابەتەكانـی ئەفسـانە و خورافـەی كـوردی 



بەهار و هاوینی
43

گۆڤارێکیگۆڤارێکی
ئەدەبی وئەدەبی و  
روناکبیریەروناکبیریە  

74- 7374- 732023

خـۆی دروسـتی دەكات و چیرۆکـی كـوردی پێ نوێ دەكاتـەوە و خۆی پێ لە چیرۆکنووسـانی 
تـری كـورد جیـا كردۆتەوە.

٩- لـە ڕۆماننووسینیشـدا زەخیرەیەكـی ڕۆشـنبیری فراوانـی هەیـە و پـڕ بەرهەمـە و نوێكار و 
ئەزموونگەرە.

١٠- شانبەشـانی شـێوەی نوێ و ئەزموونی نوێی خۆی، ناوەڕۆكیشـی وەك فۆڕم هەمیشـە لە 
نوێبوونەوەدایە و لێكی دانەبڕیون و پشـتگوێی نەخسـتوون.

١١- كارەكتەرەكانـی لـە بەرهەمەكانیـدا نامـۆ نیـن و هەرگیـز كارەكتـەری ناپێویسـتی بـەكار 
نووسـەریان  پەیامـی  لاوەكییەكانیشـی  و  سـەرەكی  كەسـێتی  هەمـوو  بەڵكـو  نەهێنـاوە، 

دانەنـراون. لەخـۆڕا  و  هەڵگرتـووە 
١٢- ناونیشـانی چیرۆک لای سـەڕاج مەبەسـتدار و هێادار و هەڵگری پەیامی چیرۆکنووسـە 
و تـەواو گونجـا و هاوشـان و هـاودەق و پڕبایەخـە و هەڵگـری جیهانبینـی و مەبەسـتی 
چیرۆکنووسـە و لای سـەڕاج پـڕ بایەخـن و لەگەڵ نوێـكاری و ئەزموونگەرییەكەیـدا گونجاوە.

١3- سـەڕاج بایەخـی بـە هەمـوو تەكنیـك و شـێوازێكی نوێـی چیـرۆک داوە و جیـا لـەوەی 
هەمـوو تەكنیكـە نوێكانی لـە چیرۆکی كوردیـدا بەكارهێناوە، بەڵام لەگەڵ ئەمـەش بەردەوام 
لـە نوێبوونـەوە و ئەزموونگـەری دابـووە، چونكـە ئەزموونگـەر هەمیشـە لـە نوێبوونـەوە و 
زیادكـردن و تاقیكردنـەوە و بابەتـە بـاو و ناباوەكانـی دنیـادا دەگـەڕێ و تاقـی دەكاتـەوە و 
دەیهێنێتـە نـاو چیرۆکـی كـوردی و هەمیشـە بـەدوای بابـەت و تەكنیـك و شـێواز و دیمـەن 
و گێڕانـەوە و ڕووداو و هەمـوو ئاسـتەكانی نامەئلووفـی چیرۆکـە و لـە كەرەسـتە و بابەتـە 

سـواوەكان دوور دەكەوێتـەوە.
١4- بایەخـی بـە بەشـداری خوێنـەر داوە و لـە زۆربـەی هـەرە زۆری دەشـتوانم بڵێـم لـە 
هەمـوو چیرۆکەكانیـدا پشـت بـە خۆێنـەری زیـرەك دەبەخشـێ و كۆتاییەكـەی بـۆ خوێنـەر 
جێدەهێڵـێ و بەشـداری پێـدەكات لـە دانانـی كۆتایـی چیرۆکەكـە، بۆیـە دەتوانیـن بڵێین كە 
ع. سـەڕاج چیـرۆک بـۆ خوێنـەری زیـرەك، یـان دەسـتەبژێر دەنووسـێ و عـەوام تێـی ناگات، 
چونكـە چیرۆکەكانـی قـووڵ و پـڕ مانا و پڕ زانیـاری و فرەڕەهەندن و لەنـاو زمانێكی هێادار 
و پـڕ لـە مەدلـوول داپـۆشراون و وەك نالـی گوتەنـی غەواسـی دەوێ تـا بگاتـە بنـی دەریـای 
چیرۆکەكانـی و دوڕ و مەرجـان و گەوهەرەكانـی چیرۆکنـووس بدۆزێتەوە، یان سـیحربازێكی 
كارامـە و لێهاتـووی دەوێ تـا مەتەڵـە شـاردراوەكانی ئەودیـوی مانـای دەقەكـە هەڵبێنـێ، 

ئەمـەش توانـا و كارامەیـی چیرۆکنـووس دەردەخـات.
١٥- لـەم لێكۆڵینەوەمـدا كە بۆ سـێ باسـی گرنـگ بۆ چیرۆکەكانی عەبدوڵا سـەڕاج دابەشـم 

كـردووە، دەتوانیـن چەنـدان بابەتی گرنگر لە تەكنیك و شـێواز و هونەركاریـی تر بدۆزینەوە 
و ئـەوە بسـەلمێنین كـە سـەڕاج چیرۆکنووسـێكی گرنگـە لـە ئەدەبـی كوردیـدا و نوێـكار و 
ئەزموونگـەر و پڕبەهـرەو بەرهەمـە و بـەردەوام لـە دۆخگۆڕینـە و بـەردەوام بـەرەو پێـش 

دەچێـت و تـا بنووسـێت خولیـای خۆجێهێشـتنە لـە چیرۆکـی كوردیدا.

پەراوێزەكان:پەراوێزەكان:
لێكۆڵینـەوەدا، باوكراوەكانـی دەزگای  بـواری ڕەخنـە و  لـە  حوسـێن عـارف، نووسـینەكانم 

ل١4٠.  ،٢٠٠٢ سـلێانی  چ/١  سـەردەم، 
ئیبراهیـم قـادر محەمـەد، لێكۆڵینـەوەی كورتـە چیرۆکـی كـوردی لـە كوردسـتانی باشـووردا – 

١٩٧٠-١٩٨٠، چ/١، چاپخانـەی ڕۆشـنبیری، هەولێـر، ٢٠٢3، ل٢٠٥.
چاپخانـەی  بونیـاد،  و  شـێواز  و  شـێوە   - كوردیـی  هونەریـی  چیرۆکـی  ڕۆژبەیانـی،  زاهیـر 

ل١3٧.  ،١٩٩٧ چ/١،  ڕۆشـنبیری، 
ڕێـزان ڕەحـان خـدر، تەكنیكی گێڕانەوە لـە ڕۆمانەكانی (عەبدوڵا سـەڕاج)دا، باوكراوەكانی 
یەكێتیـی نووسـەرانی كـورد – مەڵبەندی گشـتی، چاپخانەی ڕۆژهـەڵات، چ/١، هەولێر، ٢٠١٢، 

ل١٨.
ئەدیب نادر، ڕوخسار و دەمامك، چاپخانەی ڕۆشنبیری، چ/١، هەولێر، ٢٠١٩، ل٨٥.

د. سـەلیم ڕەشـید سـاڵح، لێكۆڵینەوەكانـم لـە بـواری شـێوازدا، چاپخانـەی ڕۆشـنبیری، چ/١، 
٢٠١٩، ل١3٢. هەولێـر، 

عەلـی شـێخ عومـەر، تێكشـكاندنی دەق و فانتازیـای لەتبوونـی خـوود، گۆڤـاری (دیـوان)، 
ل٦٦.  ،٢٠٢3 نیسـانی  ژ/٢3، 

سـەباح ڕەنجـدەر، كاكـەم بۆتانی: ناسـین و بیرەوەرییـەك، ڕۆڤار، ژمـارە (٩٢)، هاوینی ٢٠٢٢، 
ل٥٩.

عەبدوڵـا سـەڕاج، لاكێشـە ڕووناكـەكان و ئەوانـی تـر، باوكراوەكانـی دەزگای ئـاراس، چ١، 
ئـاراس، ل٩. چاپخانـەی دەزگای 

عەبدوڵا سەڕاج، هەمان سەرچاوە، ل١١.
عەبدوڵا سەڕاج، هەمان سەرچاوە، ل3٢٦.
عەبدوڵا سەڕاج، هەمان سەرچاوە، ل٢٦٩.
عەبدوڵا سەڕاج، هەمان سەرچاوە، ل٢٦٩.
عەبدوڵا سەڕاج، هەمان سەرچاوە، ل٢٦٩.

عەبدوڵا سەڕاج، هەمان سەرچاوە، ل٢٧٠.

عەبدوڵا سەڕاج، هەمان سەرچاوە، ل٢٧١.

عەبدوڵا سەڕاج، هەمان سەرچاوە، ل٢٧١.

عەبدوڵا سەڕاج، هەمان سەرچاوە، ل3٧٦.
عەبدوڵا سەڕاج، هەمان سەرچاوە، ل٥٦.
عەبدوڵا سەڕاج، هەمان سەرچاوە، ل٧٥.
عەبدوڵا سەڕاج، هەمان سەرچاوە، ل٧٩.

عەبدوڵا سەڕاج، هەمان سەرچاوە، ل٢٩٨.

عەبدوڵا سەڕاج، هەمان سەرچاوە، ل3٠3.

عەبدوڵا سەڕاج، هەمان سەرچاوە، ل٢٩4.
عەبدوڵا سەڕاج، هەمان سەرچاوە، ل3٥.
عەبدوڵا سەڕاج، هەمان سەرچاوە، ل3٥.
عەبدوڵا سەڕاج، هەمان سەرچاوە، ل3٥.
عەبدوڵا سەڕاج، هەمان سەرچاوە، ل3٦.
عەبدوڵا سەڕاج، هەمان سەرچاوە، ل٢١.

عەبدوڵا سەڕاج، هەمان سەرچاوە، ل١٧٧.

عەبدوڵا سەڕاج، هەمان سەرچاوە، ل١٥٧.

عەبدوڵا سەڕاج، هەمان سەرچاوە، ل3٦٦.

عەبدوڵا سەڕاج، هەمان سەرچاوە، ل33٦.

عەبدوڵا سەڕاج، هەمان سەرچاوە، ل33٧.

عەبدوڵا سەڕاج، هەمان سەرچاوە، ل3٥٠.
د. نەجـم ئەڵوەنـی، لێكۆڵینەوەی ڕەخنەییی شـیكاری لەبارەی ڕۆمانـی كوردییەوە، چاپخانەی 

ئاراس، چ/١، هەولێر، ل١٢٢.
عەبدوڵا سەڕاج، سەرچاوەی پێشوو، ل٢٩٥.

عەبدوڵا سەڕاج، هەمان سەرچاوە، ل4٦.

عەبدوڵا سەڕاج، هەمان سەرچاوە، ل4٦.

عەبدوڵا سەڕاج، هەمان سەرچاوە، ل4٧.

عەبدوڵا سەڕاج، هەمان سەرچاوە، ل٥١.

عەبدوڵا سەڕاج، هەمان سەرچاوە، ل١٧.

عەبدوڵا سەڕاج، هەمان سەرچاوە، ل١٧.

عەبدوڵا سەڕاج، هەمان سەرچاوە، ل١٧.

عەبدوڵا سەڕاج، هەمان سەرچاوە، ل٢١.

عەبدوڵا سەڕاج، هەمان سەرچاوە، ل4٩.
حوسـێن عارف، هەڵسـەنگاندن، برایم شـۆراوی، گۆڤـاری (كاروان)، ژمـارە (٢) تشرینی دووەم 

١٩٨٢، ل٦٩.
عەبدوڵا سەڕاج، سەرچاوەی پێشوو، ل١3٠.
عەبدوڵا سەڕاج، هەمان سەرچاوە، ل١١3.
عەبدوڵا سەڕاج، هەمان سەرچاوە، ل3٢٥.
عەبدوڵا سەڕاج، هەمان سەرچاوە، ل٢3٠.

سـامان مـارف بەرزنجـی و عومـەر مەعـرووف بەرزنجـی، سـەرجەمی بەرهەمەكانـی مـارف 
بەرزنجـی شـەهید، چ/١، چاپخانـەی ڕۆشـنبیری، هەولێـر، ١٩٩3، ل٢٩٠.

عەبدوڵا سەڕاج، سەرچاوە پێشوو، ل١٢٥.
عەبدوڵا سەڕاج، هەمان سەرچاوە، ل١٢٦.
عەبدوڵا سەڕاج، هەمان سەرچاوە، ل١٢٦.
عەبدوڵا سەڕاج، هەمان سەرچاوە، ل١٢٩.
عەبدوڵا سەڕاج، هەمان سەرچاوە، ل٩٧.
عەبدوڵا سەڕاج، هەمان سەرچاوە، ل٨٧.
عەبدوڵا سەڕاج، هەمان سەرچاوە، ل٨٧.

عەبدوڵا سەڕاج، هەمان سەرچاوە، ل٢٦-٢٧.

سەرچاوەكان:سەرچاوەكان:
١- حوسـێن عـارف، نووسـینەكانم لـە بواری ڕەخنـە و لێكۆڵینـەوەدا، سـاڵانی ١٩٥٥ بۆ ١٩٨٨، 
باوكراوەكانـی دەزگای چـاپ و پەخشـی سـەردەم (١٦٢)، چاپخانەی دەزگای سـەردەم، چ/١، 

.٢٠٠٢ سلێانی، 
٢- ئیبراهیـم قـادر محەمـەد، لێكۆڵینـەوەی كورتە چیرۆکی كوردی لە كوردسـتانی باشـووردا – 
١٩٧٠-١٩٨٠، باوكراوەكانـی وەزارەتی ڕۆشـنبیری و لاوان، بەڕێوەبەرایەتی گشـتی ڕاگەیاندن 
هەولێـر،  باوكردنـەوەی  و  چـاپ  و  ڕاگەیانـدن  بەڕێوەبەرایەتـی  باوكردنـەوە،  و  چـاپ  و 

چاپخانـەی ڕۆشـنبیری، چ/١، هەولێـر، ٢٠٢3.

كوردییـەوە،  ڕۆمانـی  لەبـارەی  شـیكاری  ڕەخنەییـی  لێكۆڵینـەوەی  ئەڵوەنـی،  نەجـم  د.   -3
.٢٠١١ هەولێـر  چ/١،  ئـاراس،  چاپخانـەی   ،(١١٩3) ژمـارە  ئـاراس  دەزگای  باوكراوەكانـی 

4- د. سـەلیم ڕەشـید سـاڵح، لێكۆڵینەوەكانـم لـە بـواری شـێوازدا، باوكراوەكانـی وەزارەتـی 
ڕۆشـنبیری و لاوان، بەڕێوەبەرایەتـی ڕاگەیانـدن و چـاپ و باوكردنـەوەی هەولێر، چاپخانەی 

ڕۆشـنبیری، چ/١، هەولێـر، ٢٠١٩.
٥- زاهیـر ڕۆژبەیانـی، چیرۆکـی هونەریـی كوردیـی، شـێوە و شـێواز و بونیـاد، باوكراوەكانـی 
وەزارەتی ڕۆشـنبیری، بەڕێوەبەرایەتی ڕۆشـنبیری و هونەر (٢٧)، چاپخانەی ڕۆشـنبیری، چ/١، 

.١٩٧٧ هەولێر، 
٦- ئەدیب نارد، ڕوخسـار و دەمامك، تێڕامان لە هەندێك دەق و نووسـینی تر، باوكراوەكانی 
وەزارەتـی ڕۆشـنبیری و لاوان، بەڕێوەبەرایەتـی ڕاگەیانـدن و چـاپ و باوكردنـەوەی هەولێر، 

چاپخانەی ڕۆشـنبیری، چ/١، هەولێر، ٢٠١٩.
٧- سـامان بەرزنجـی و عومـەر مەعـروف بەرزنجی، سـەرجەم بەرهەمەكانی مـارف بەرزنجی 

شـەهید، چاپخانـەی ڕۆشـنبیری، چ/١، هەولێر، ١٩٩3.
سـەڕاج)دا،  (عەبدوڵـا  ڕۆمانەكانـی  لـە  گێڕانـەوە  تەكنیكـی  خـدر،  ڕەحـان  ڕێـزان   -٨
باوكراوەكانـی یەكێتیـی نووسـەرانی كـورد، مەڵبەنـدی گشـتی (١٥)، چاپخانـەی ڕۆژهـەڵات، 

.٢٠١٢ هەولێـر،  چ/١، 
٩- عەبدوڵـا سـەڕاج، لاكێشـە ڕووناكـەكان و ئەوانـی تـر، باوكراوەكانـی دەزاگـی چـاپ و 

ئـاراس، چ/١، هەولێـر، ٢٠٠٧. (٥٩٦)، چاپخانـەی دەزگای  ئـاراس  باوكردنـەوەی 
١٠- حوسـێن عـارف، هەڵسـەنگاندن، برایـم شـۆراوی، دەق و ڕەخنـە، گۆڤـاری كاروان، ژمـارە 

(٢)، تشرینـی دووەم ١٩٨٢.
١١- عەلـی شـێخ عومـەر، تێكشـكاندنی دەق و فانتازیـای لەتبوونـی خـوود، بەشـی یەكـەم، 

گۆڤـاری دیـوان، ژمـارە (٢3)، نیسـانی ٢٠٢3.
١٢- سـەباح ڕەنجـدەر، كاكەمـەم بۆتانـی: ناسـین و بیرەوەرییـەك، ڕۆڤـاری ژمـارەی تایبەتـی 
بـە كاكەمـەم بۆتانـی بـە ناونیشـانی (كاكەمـەم بۆتانـی تریفەی خۆشەویسـتی)، ژمـارە (٩٢)، 

هاوینـی ٢٠٢٢.


